
   Görkəmli dövlət xadiminin 1991-ci il
sentyabrın 3-də Naxçıvan Muxtar Respub-
likası Ali Məclisində keçirilən fövqəladə
sessiyada deputatların və Azadlıq meydanına,
Ali Məclisin qarşısına toplaşan minlərlə in-
sanın təkidi ilə Ali Məclisin Sədri seçilməsi
də xalqın dahi şəxsiyyətə böyük etimadının
nəticəsi idi. Həmin tarixi gün isə təkcə Nax-
çıvanın deyil, həm də bütövlükdə, Azərbay-
canın xilası üçün böyük addımların atıldığı
gündür. Çünki həmin vaxt elə bir dövr idi
ki, ölkəmizin əsas torpaqlarından ayrı düşmüş
Naxçıvanın Azərbaycanın digər regionları
ilə bütün kommunikasiya-nəqliyyat əlaqələri
kəsilmiş, insanların sabahkı günə inamı qal-
mamışdı. Xalqın yeganə təsəllisi Ulu Öndər
Heydər Əliyevin Naxçıvanda xalqı ilə bir
yerdə olması idi. Buna görədir ki, Ümummilli
Lider Naxçıvanın, ümumilikdə isə Azərbay-
canın gələcəyi baxımından əlamətdar olan
bu gün haqqında danışarkən deyirdi: “Bu
zamanın, bu dəqiqələrin, bu saatın hökmünü
nəzərə almaya bilməzdim... Xalqın bu əh-
vali-ruhiyyəsini, tələblərini nəzərə alaraq
bütün məsələləri götür-qoy etdim. Yəqin
etdim ki, mən öz prinsiplərimə sadiq qalaraq,
eyni zamanda indi Azərbaycanın, Naxçı-
vanın belə vəziyyətində, çətin günündə,
dövründə mənim üzərimə nəinki deputat-
ların, binanın qarşısında, ətrafına toplaşan
naxçıvanlıların qoyduqları vəzifənin ifa-
sından geri çəkilsəm, bu, xalqın ağır gü-
nündə qaçmaq deməkdir... Mən öz taleyimi
xalqa tapşırmışam və xalqın iradəsini, yəqin
ki, indi bu müddətdə, bu çətin dövrdə yerinə
yetirməliyəm”. Zamanın və insanların çağı-
rışına məhz bu düşüncələrlə cavab verən
Ulu Öndər Heydər Əliyev bununla da Nax-
çıvan Muxtar Respublikasını erməni təca-
vüzündən xilas etmiş, blokada şəraitində
gələcək inkişafın böyük təməllərini atmışdır.
    Ümumilikdə, Ulu Öndərin 1990-cı ilin
iyulunda Moskvadan Bakıya, oradan isə
Naxçıvana qayıdışı sanki tarixi bir zərurət
idi. Bu qayıdış, eyni zamanda Azərbaycan
SSR Ali Sovetinə və Naxçıvan MSSR Ali
Sovetinə seçki kampaniyası ilə bir vaxta
düşmüşdü. Babək rayonunun sakinləri ilə
görüşdə Heydər Əliyevin 340 nömrəli Nehrəm
Seçki Dairəsi üzrə Azərbaycan SSR xalq
deputatlığına namizədliyi irəli sürülmüş, ke-
çirilən seçkilər zamanı Ulu Öndər Heydər
Əliyev həm respublika parlamentinə, həm
də Naxçıvan Ali Məclisinə deputat seçilmişdir.
Həmin il noyabrın 17-də Naxçıvan Ali Məclisinin
birinci sessiyası keçirilmişdir. Görkəmli
dövlət xadiminin sədrliyi ilə keçirilən sessi-
yada Naxçıvan Muxtar Sovet Sosialist Res-
publikasının adının dəyişdirilərək Naxçıvan
Muxtar Respublikası adlandırılması qərar-
laşdırılmışdır. SSRİ hökumətinin hələ fəa-
liyyətdə olduğu dövrdə Naxçıvan MSSR-in
adından “Sovet Sosialist” sözlərinin çıxarıl-
ması dahi şəxsiyyətin sarsılmaz siyasi ira-
dəsinin və böyük uzaqgörənliyinin nəticəsində
mümkün olmuşdur. Eyni zamanda həmin
sessiyada dahi şəxsiyyət Heydər Əliyevin
təklifi ilə Naxçıvan MSSR Ali Sovetinin
Naxçıvan Muxtar Respublikası Ali Məclisi
adlandırılması da sıradan bir düzəliş deyildi.

Bu, dünyada Sovet İttifaqı kimi tanınan,
siyasi sistemini kollektivləşmə üzərində quran
nəhəng bir ölkənin siyasi strukturunda dəyişik -
lik edilməsi demək idi! Naxçıvan MSSR-nin
adından “Sovet Sosialist” sözlərinin çıxarıl-
ması, Naxçıvan Muxtar Respublikası Ali So-
veti formatında “Soveti” ifadəsinin “Məclisi”
sözü ilə əvəz edilməsi isə əslində, faktiki
olaraq SSRİ-nin tərkibindən çıxmaq, bu döv-
lətin çərçivəsində müstəqil dövlət qurumu
yaratmaq demək idi. Bundan əlavə, Naxçıvan
Muxtar Respublikası Ali Sovetinin 17 noyabr
1990-cı il sessiyasında Azərbaycanın dövlət
rəmzi kimi Xalq Cümhuriyyəti dövründə qə-
bul edilmiş üçrəngli bayrağın Naxçıvan Mux-
tar Respublikasının Dövlət Bayrağı kimi
qəbul olunması barədə yekdilliklə qərar qəbul
edilmiş və sessiyanın iclasına sədrlik edən
görkəmli dövlət xadimi Heydər Əliyevin tə-
şəbbüsü ilə həmin milli mahiyyət daşıyan
Dövlət Bayrağı Ali Məclisə gətirilmişdir.
Bütün bunlar yalnız və yalnız Naxçıvan
Muxtar Respublikası Ali Məclisinin sessi-
yasına sədrlik edən dahi şəxsiyyət Heydər
Əliyevin həm böyük siyasi iradəsinin, yüksək
Azərbaycançılıq idealının, həm də qeyri-adi
cəsarətinin sayəsində həyata keçirilmişdir.
    Azərbaycan xalqının qan yaddaşında si-
linməz iz qoymuş 20 Yanvar faciəsinə də ilk
dəfə siyasi qiymət Naxçıvan Muxtar Res-
publikasının Ali Məclisi tərəfindən verilmişdir.
Xalq deputatı Heydər Əliyev “1990-cı il
yanvar ayında törədilmiş Bakı hadisələrinə
siyasi qiymət verilməsi haqqında” Qərar la-
yihəsini işləyib Ali Məclisin sessiyasının
müzakirəsinə təqdim etmişdir. Həmin gün
Ali Məclisin binası önünə toplanmış xalq
kütləsinin ciddi tələbi, muxtar respublika
deputatlarının fəallığı və Heydər Əliyevin
böyük siyasi nüfuzu nəticəsində qəbul olunan
bu qərarda Qanlı Yanvar hadisələrinə ilk
dəfə düzgün siyasi qiymət verilmiş, bu ha-
disədə SSRİ rəhbərliyi ilə yanaşı, respublika
rəhbərliyinin də böyük günahı qeyd olunmuş
və onların adları açıq göstərilərək məsuliyyətə
cəlb edilmələri tələb edilmişdir.
    1991-ci ilin ikinci yarısından etibarən
Azərbaycanda hakimiyyət böhranının dərin-
ləşməsi, demək olar ki, son həddə çatmışdı.
Etibarını itirmiş Azərbaycan Kommunist Par-
tiyası artıq səlahiyyətlərini də itirməkdə idi.
Azərbaycanın hər yerində olduğu kimi, Nax-
çıvanda da, sözün əsl mənasında, elan olunma -
mış fövqəladə şərait yaranmışdı. Naxçıvan
Muxtar Respublikası Ali Məclisinin 3 sentyabr
1991-ci il tarixli fövqəladə sessiyasının ça-
ğırılması ölkədə, o cümlədən regionda ya-
ranmış çətin və mürəkkəb vəziyyətin tələb-
lərindən irəli gəlmişdi. Sessiyanın gündəliyinə

həmin tarixi mərhələnin aktual məsələləri
daxil edilmişdi. Fövqəladə sessiya ölkədə
Azərbaycan Respublikası prezidenti seçki-
lərinin keçirilməsinə münasibət bildirməli
idi. Eyni zamanda gündəliyə daxil edilmiş
Azərbaycan Kommunist Partiyası təşkilatının
fəaliyyətini davam etdirib-etdirməməsi mə-
sələsi də cəsarətli münasibət tələb edirdi.
Gündəlikdə nəzərdə tutulan məsələlərin
hamısı zamanın meydana çıxardığı aktual
problemlər idi və Azərbaycan üçün taleyüklü
məsələləri əhatə edirdi. Bu problemlərin həl-
linə təsir göstərmək Azərbaycanda müstəqil
dövlətçilik prosesinin dərinləşdirilməsinə və
sürətləndirilməsinə xidmət edirdi. Ancaq hə-
min məsələlərin müsbət həlli Naxçıvan
Muxtar Respublikası Ali Məclisinin fövqəladə
sessiyasında bu ali hakimiyyət orqanının
sədri seçiləcək şəxsin siyasi iradəsindən, cə-
sarəti və uzaqgörənliyindən çox asılı idi.
Buna görə Naxçıvan Muxtar Respublikası
Ali Məclisinin 3 sentyabr 1991-ci il tarixli
sessiyasının həll edəcəyi ən əsas vəzifə
təşkilati məsələ idi.
    Həmin gün Ali Məclisin binası qarşısına
toplanmış minlərlə insan Heydər Əliyevin
seçilməsini tələb edən bəyanatlarla çıxış
edirdi. Lakin sessiyanın keçirilməsinə qədərki
mərhələdə Azərbaycan Respublikası Ali So-
vetinin deputatı, Naxçıvan Muxtar Respublika
Ali Məclisinin üzvü kimi ölkədə, o cümlədən
regionda gedən ictimai-siyasi proseslərdə
sözünü deyən, cəmiyyət həyatının demokra-
tikləşdirilməsinə ciddi təsir göstərən, xüsusən
özünü, bütövlükdə, dövlət müstəqilliyi uğ-
runda mübarizəyə həsr etmiş dahi Heydər
Əliyev heç bir rəsmi dövlət vəzifəsi daşımaq
niyyətində olmadığını bildirmişdir. Naxçıvan
Muxtar Respublikası Ali Məclisinin 3 sentyabr
1991-ci il tarixli sessiyasının iclasında da o,
dörd dəfə çıxış edərək namizədliyini irəli
sürənlərə minnətdarlıq duyğularını ifadə et-
məklə yanaşı, böyük təkidlə bu məsələnin
səsə qoyulmamasını xahiş etmişdir. Lakin
xalqın və Naxçıvan Muxtar Respublikası Ali
Məclisi deputatlarının təkidi ilə dahi şəxsiyyət
ölkə və region üçün fövqəladə şəraitdə və
fövqəladə hal olaraq çağırılması zəruri sa-
yılmış sessiyada bu ali dövlət qurumunun
rəhbəri seçilməsinə, nəhayət ki, razılıq ver-
mişdir. 3 sentyabr 1991-ci il tarixdə – öz
işinə başlayan sessiyanın iclasları 8 sen -
tyabradək – 5 gün ərzində davam etdirilmiş,
ölkə səviyyəsində və region üçün əhəmiyyətli
olan məsələlər geniş müzakirə edilərək mü-
vafiq qərarlar qəbul olunmuşdur. Gündəlikdə
duran məsələlərə uyğun olaraq Naxçıvan
Muxtar Respublikası Ali Məclisinin sessiyası
yaranmış tarixi şəraitdə alternativsiz namizəd

irəli sürüldüyünü, hələlik ölkədə çoxpartiyalı
sistemin formalaşmadığını, Kommunist Par-
tiyasının süquta uğradığını, seçki komissiyası
və məntəqələri üzvlərinin partokratiya nü-
mayəndələrinin sifarişi ilə təyin olunduğunu
nəzərə almaqla Azərbaycan Respublikası
Prezidentinin seçilməsi üçün 8 sentyabr
1991-ci il tarixə təyin edilmiş seçkilərin
muxtar respublika ərazisində keçirilməsinin
dayandırılmasına dair qərar qəbul etmişdir.
Eyni zamanda 3 sentyabr 1991-ci il sessiya-
sında “Azərbaycan Kommunist Partiyasının
və onun strukturlarının fəaliyyətinə münasibət
haqqında” məsələ müzakirə edilərək Azər-
baycan Respublikasının Ali Sovetindən xahiş
olunmuşdur ki, Sovet İttifaqı Kommunist
Partiyası, Siyasi Büro, Mərkəzi Komitə da-
ğıdıldığı üçün respublikada da bu siyasi-təş-
kilati qurumların fəaliyyəti dayandırılsın.
Bunlar Azərbaycanda müstəqil dövlətçiliyin
bərqərar olmasına xidmət edən tarixi qərarlar
idi!

    Ümumiyyətlə, dahi rəhbərin siyasi fəa-
liyyətinin Naxçıvan dövrü nə qədər çətin və
mürəkkəb bir zamana təsadüf etsə də, bu
dövr Azərbaycanın müstəqillik tarixində çox
böyük dəyərə malikdir. Azərbaycan Respub-
likasının Prezidenti cənab İlham Əliyev
həmin dövrdə Naxçıvan Muxtar Respublikası
Ali Məclisinin qəbul etdiyi qərarların tarixi
əhəmiyyətini vurğulayaraq demişdir: “O il-
lərdə nəinki Naxçıvan üçün, Azərbaycan
üçün də tarixi qərarlar qəbul edilmişdir.
...O vaxt Naxçıvanın adı dəyişdirildi. Ulu
Öndərin təklifi ilə “sovet sosialist” sözləri
muxtar respublikanın adından çıxarıldı.
Naxçıvanda ilk dəfə olaraq 1990-cı illərdə
Azərbaycan Xalq Cümhuriyyətinin bayrağı
dövlət bayrağı kimi qəbul edildi və Azər-
baycanın Ali Soveti qarşısında vəsatət qal-
dırıldı ki, Azərbaycan dövləti də bu bayrağı
rəsmi dövlət bayrağı kimi təsdiq etsin. 1991-ci
ildə Sovet İttifaqının saxlanması üçün ke-
çirilən qanunsuz referendumda Naxçıvan
iştirak etməmişdir. Yəni bu addımlar ondan
sonrakı dövrdə Azərbaycanın dövlət müs-
təqilliyini şərtləndirdi. O illərdə də Ulu
Öndər qətiyyət, cəsarət, öz xalqına, öz mil-
lətinə nə qədər bağlı olduğunu göstərmişdir.
Bir daha göstərmişdir ki, onun üçün dövlət
maraqları, Azərbaycanın maraqları hər
şeydən üstündür”.
    Beləliklə, Şərqin ilk demokratik respub-
likası olan Azərbaycan Xalq Cümhuriyyətinin
varislik ənənələri ilk dəfə Naxçıvanda bərpa
olunmuşdur. Və bunun da təməlində həm
bəşəri, həm də milli dəyərləri özündə birləş-
dirən müstəqil Azərbaycan Respublikasının
dövlət quruculuğu prosesinə başlanılmışdır.
Nəzərə alaq ki, ötən əsrin 90-cı illərində
Naxçıvan ətraf aləmdən təkcə iqtisadi və
sosial bağları qoparılmış bölgə deyildi. Həm-
çinin sərhədlərinin böyük bir hissəsi boyunca
düşmən hücumlarının hədəfinə çevrilmiş bir
vətən parçası idi. Buna görə də dünya şöhrətli
siyasətçi Heydər Əliyev Ali Məclisin Sədri
kimi vəzifəsinə başlayandan cəmi 4 gün
sonra – 1991-ci il sentyabrın 7-də Naxçıvan
Muxtar Respublikası Dövlət Müdafiə Ko-
mitəsinin yaradılması haqqında Qərar qəbul
etmişdir. Bu qərar Naxçıvanın müdafiəsinin
gücləndirilməsi istiqamətində atılan ilk addım
olmuşdur. Sonrakı dövrlərdə qəbul edilmiş
tarixi qərarlarla Naxçıvanda yerləşən sovet
qoşunlarına məxsus hərbi texnika və silahların
yüz faiz muxtar respublikada saxlanılması
təmin edilmişdir. Əhalinin böyük mütəşək-
killiyi, torpağa bağlılığı və Ulu Öndərə
olan sonsuz inamı nəticəsində muxtar res-
publikada ilk milli ordu birləşmələri yaradılmış,

    Böyük şəxsiyyətlər tarixin müəyyən mər-
hələsində rol oynaya bilər, ancaq dahi şəxsiyyətlər
təkcə rol oynamır, həm də bu tarixin yaradı-
cısına çevrilirlər. Təsadüfi deyil ki, xalqımızın
Ümummilli Lideri səviyyəsinə yüksəlmiş
Heydər Əliyev də əvəzolunmaz xidmətləri
sayəsində ölkəmizi böyük bəlalardan xilas
edərək onun müstəqilliyini təmin etmiş, Azər-
baycanın dünya ölkələri sırasında layiqli yer
tutmasına nail olmuşdur. Ulu Öndər Heydər
Əliyev işlədiyi bütün dövrlərdə əsl lider kimi
insanları öz ideya və baxışları ətrafında top-
lamış, zəngin təcrübəsi sayəsində idarəçilikdə
ciddi uğurlara imza atmış, cəmiyyətin maraq
və mənafelərini müdafiə etdiyi üçün xalqın
dərin etimadını qazanmışdır.

1991-ci ilin 3 sentyabr tarixi: 
Naxçıvanın və müstəqilliyimizin xilasına aparan yol

Naxçıvanın müdafiə potensialı yaxşılaşdı-
rılmış, bugünkü qüdrətli Azərbaycan Ordu-
sunun əsası ilk dəfə məhz Naxçıvanda qo-
yulmuşdur. Və yaxud dövlətçilikdə əsas amil-
lərdən biri sayılan xalqın vahid ideya və
amal uğrunda birləşdirilməsi görkəmli dövlət
xadiminin bütün siyasi fəaliyyətinin əsas is-
tiqamətlərindən birini təşkil etməsi idi ki,
1991-ci il dekabrın 16-da Ali Məclis tərəfindən
“31 Dekabr Dünya Azərbaycan Türklərinin
Həmrəylik və Birlik Günü haqqında” Qərar
qəbul olunmuşdur. Bundan əlavə, çoxəsrlik
qonşuluq münasibətlərinə malik Naxçıvanın
Türkiyə və İranla əlaqələrinin bərpası uzun
illərdən sonra ilk dəfə Ulu Öndərin Naxçı-
vanda fəaliyyət göstərdiyi dövrə təsadüf edir.
1992-ci ildə hər iki ölkəyə edilmiş səfərlərdə
iqtisadi sahədə əməkdaşlığa dair protokollar
imzalanmış, iqtisadi, mədəni, təhsil və digər
sahələrdə qarşılıqlı münasibətlər qurulmuşdur.
Görülən işlərin praktiki nəticəsi kimi qısa
müddətdə Araz çayı üzərində “Ümid” körpüsü
tikilib istifadəyə verilmiş, Sədərək, Culfa və
Şahtaxtı gömrük-keçid məntəqələrinin fəa-
liyyəti təmin olunmuşdur. İqtisadi sahəyə
nəzər salsaq, Ali Məclisin 1992-ci il aprelin
6-da keçirilən sessiyasında “Naxçıvan Muxtar
Respublikasında zərərlə işləyən kolxoz və

sovxozlar haqqında” və “Rentabelli işləyən
kolxoz və sovxozların ictimai mal-qarasının
özəlləşdirilməsi barədə təkliflər haqqında”
qərarların qəbul edilməsi muxtar respublikada
kənd təsərrüfatının inkişafını şərtləndirən
mühüm amil olmuş, bununla da Azərbaycanda
torpaq islahatına ilk dəfə Naxçıvandan baş-
lanılmışdır.
    1992-ci il noyabrın 21-də Naxçıvanda
ölkə mizin ictimai-siyasi həyatı, ümumilikdə
isə müstəqil Azərbaycanın gələcəyi üçün
mühüm rol oynayan Yeni Azərbaycan Parti-
yasının əsası qoyulmuşdur. Qısa müddətdə
üzvlərinin sayı durmadan artan partiya xalq
arasında böyük nüfuz qazanmış, ölkə həyatının
inkişafında böyük rol oynamışdır.
    Ulu Öndər Heydər Əliyevin rəhbərliyi ilə
Naxçıvanda böyük işlər görülsə də, ölkədə
hakimiyyətdə olanların səriştəsizliyi Azər-
baycanı daxildən parçalanmağa, məhv olmağa
sürükləyirdi. Torpaqlarımızın ard-arda işğal
olunması, yaranmış gərgin ictimai-siyasi ha-
disələr 1993-cü il iyun ayının əvvəllərində
özünün son həddinə çatdı. Hakimiyyət böhranı
bütün ölkəni cənginə aldı. Artıq Azərbaycan
öz dövlət müstəqilliyini ikinci dəfə itirmək
təhlükəsi ilə üz-üzə qalmışdı. Vəziyyətin get-
dikcə ağırlaşdığını görən xalq yeganə ümid

yeri kimi həmin vaxt Naxçıvan Muxtar Res-
publikası Ali Məclisinin Sədri olan Ulu Öndər
Heydər Əliyevə üz tutdu. Dahi şəxsiyyət
xalqın çağırışlarına cavab verərək 1993-cü il
iyunun 15-də ikinci dəfə siyasi hakimiyyətə
qayıtmaqla respublikanı xaosdan, anarxiyadan,
parçalanmaqdan, məhv olmaqdan xilas etdi.
Bu hadisə Azərbaycan dövlətinin tarixinə
“Milli Qurtuluş Günü” kimi yazıldı. Həmin
gündən etibarən dahi şəxsiyyətin müdrik daxili
və xarici siyasəti nəticəsində 1991-ci il sen -
tyabrın 3-dən Naxçıvandan başlanan müstəqillik
yolu ölkə miqyasında davam etdirildi. Beləliklə,
tarix üçün qısa zaman ərzində Azərbaycan
mühüm nailiyyətlər qazandı.
    1991-ci ilin 3 sentyabr tarixindən 32 il
ötür. Bu illərdə Azərbaycan, eləcə də onun

ayrılmaz tərkib hissəsi olan Naxçıvan Muxtar
Respublikası böyük inkişaf yolu keçmişdir.
Heydər Əliyev ideyalarının layiqli davamçısı
Ali Baş Komandan cənab İlham Əliyev
2020-ci ildə ermənilər tərəfindən illərdir,
işğal altında saxlanılan şəhər və kəndlərimizi
azad edərək Azərbaycanın ərazi bütövlüyünü
bərpa etdi. Bununla da son 200 ildə Azər-
baycanın əldə etdiyi ən Böyük Qələbə se-
vincini Ulu Öndərin qurub-yaratdığı Müstəqil
Azərbaycanın vətəndaşlarına, eləcə də bütün
dünya azərbaycanlılarına yaşatdı. Şuşaya
Azərbaycan bayrağının sancılması ilə Ata
vəsiyyətini yerinə yetirən Ali Baş Komandan,
beləliklə, müstəqilliyimizin və ərazi bütöv-
lüyümüzün əmin əllərdə olmasını bir daha
tarix və xalq qarşısında sübut etdi. 

    Bu gün Azərbaycanın bütün bölgələri ilə yanaşı, Naxçıvan Muxtar Respublikası da cənab
İlham Əliyevin müəyyənləşdirdiyi yeni inkişaf mərhələsinə qədəm qoyub. Ötən dövrdə əldə
olunan uğurlu nəticələr bu gün artıq yeni idarəçilik metodları tətbiq olunmaqla davam
etdirilir. Böyük öndərin “İstəyirəm ki, mənim arzum, istəklərim, Azərbaycan dövləti
haqqında, müstəqil Azərbaycanın gələcəyi haqqında və Azərbaycanın ayrılmaz hissəsi
olan Naxçıvan haqqında planlarım, arzularım yerinə yetirilsin” fikirləri bu gün qədim
diyarın real həyatında öz əksini tapıb. Yaxın gələcəkdə açılacaq Zəngəzur dəhlizi isə
Azərbaycanın digər bölgələri ilə qədim Naxçıvanın kommunikasiya problemlərini də aradan
qaldıracaq, eləcə də regionun siyasi, iqtisadi, mədəni əlaqələrinə öz töhfəsini verəcək. 

- Səbuhi HƏSƏNOV
Naxçıvan Muxtar Respublikasının Əməkdar jurnalisti

    Yaşayış məntəqələrində aparılan genişmiqyaslı
abadlıq-quruculuq tədbirləri çərçivəsində müasir
rabitə infrastrukturu yaradılır, yeni avadanlıqlar
quraşdırılmaqla xidmətlərin səviyyəsi yüksəldilir.
Quruculuq tədbirləri Şərur rayonunun Tənənəm
kəndini də əhatə edib. Hazırda kənddə tele-
kommunikasiya şəbəkəsi yenidən qurulur.
    Yenidənqurma işləri çərçivəsində rabitə xətt
təsərrüfatında əsaslı təmir işləri aparılır, köhnə taxta rabitə dirəkləri çıxarılaraq yeni
metal dirəklərlə əvəz olunur, müxtəlif tutumlu yararsız kabellər dəyişdirilir. Təmir
işləri zamanı 1 ədəd telefon paylayıcı şkafın yerinin dəyişdirilməsi, 30 ədəd abonent
qutusunun, 1500 metrə yaxın fiber-optik xətlər və müxtəliftutumlu hava və yeraltı
kabellərin istifadəsi nəzərdə tutulur.

Naxçıvan Muxtar Respublikası Rabitə və Yeni Texnologiyalar Nazirliyinin
mətbuat xidməti

Tənənəm kəndində telekommunikasiya şəbəkəsi yenidən qurulur

    Yeni tədris ili ərəfəsində Naxçıvan Muxtar
Respublikası Təhsil və İqtisadiyyat nazirlikləri və
Naxçıvan Şəhər İcra Hakimiyyətinin təşkilatçılığı
ilə Naxçıvan şəhər Heydər Əliyev prospektində
yerləşən “Kitab Evi” sərgi-satış mərkəzində ənənəvi
məktəbli yarmarkası təşkil olunub. Yarmarkanın
açılış tədbirini giriş sözü ilə açan Naxçıvan Muxtar
Respublikası İcra Hakimiyyətinin başçısı Mirsənani
Seyidov iştirakçıları yeni tədris ilinin yaxınlaşması
münasibətilə təbrik edib. Diqqətə çatdırılıb ki, son
illər məktəblilərin keyfiyyətli geyim və idman
formaları, ayaqqabı, məktəbli ləvazimatları ilə
təmin edilməsi məqsədilə Naxçıvan şəhərində
təşkil edilən məktəbli yarmarkaları alıcılar tərəfindən
yüksək qiymətləndirilir. Muxtar respublikamızda
artıq ənənə halını almış belə yarmarkalarda vali-
deynlər övladlarına lazım olan ləvazimatları almaq
üçün heç bir çətinliklə üzləşmir, bütün zəruri
geyim, idman formaları və məktəb ləvazimatlarını
bir ünvandan əldə edə bilirlər. Qeyd edək ki, mək-
təbli yarmarkasındakı ləvazimatların satış qiymətləri
digər ticarət obyektləri ilə müqayisədə sərfəli olur. 
    Tədbirdə çıxış edən Naxçıvan Muxtar Res-
publikasının iqtisadiyyat naziri Tapdıq Əliyev
bildirib ki, həyata keçirilən məqsədyönlü və
ardıcıl işlər nəticəsində muxtar respublikada so-
sial-iqtisadi inkişafla yanaşı, elmi intellektual tə-
rəqqiyə nail olunub, ümumtəhsil məktəblərində
kompüter və informasiya texnologiyalarının geniş
tətbiqi həyata keçirilib. Dövlət büdcəsindən təhsilə
ayrılan xərclərin ildən-ilə artırılması bu sahənin
keyfiyyətcə yeniləşməsi üçün ardıcıl və sistemli
tədbirlərin reallaşmasına imkan verir. Şagirdlərə
vahid geyim formalarının tətbiqi, həmin malların
keyfiyyətinə və təhsil ocaqlarında yerləşən ictimai
iaşə obyektlərinə xüsusi diqqət yetirilməsi bu sa-
həyə göstərilən qayğının daha bir ifadəsidir. 
    Tapdıq Əliyev diqqətə çatdırıb ki, ölkə başçısı
cənab İlham Əliyevin 5 iyun 2023-cü il tarixli
Sərəncamına əsasən “Naxçıvan Muxtar Respub-
likasının sosial-iqtisadi inkişafına dair 2023-
2027-ci illər üçün Dövlət Proqramı” qəbul edil-
mişdir. Proqramın icrası istiqamətində bir sıra
geniş məzmunlu tədbirlər keçirilmiş və özəl sek-
torun inkişafı diqqətdə saxlanılmışdır. Onu da
qeyd edək ki, muxtar respublikamızda özəl sek-
torun inkişafının diqqətdə saxlanılması gələcəkdə
yeni istehsal sahələrinin yaradılmasına və kadr
potensialının güclənməsinə şərait yaradacaqdır.
    Diqqətə çatdırılıb ki, İqtisadiyyat və Təhsil
nazirliklərinin, o cümlədən şəhər və rayon İcra
hakimiyyətlərinin birgə təşkilatçılığı ilə Naxçıvan
şəhərindəki Mərkəzi bazarda və bütün rayon mər-
kəzlərində ənənəvi məktəbli yarmarkaları təşkil
olunur. Burada əsas məqsəd isə bildiyiniz kimi,
yeni tədris ili ərəfəsində orta məktəb şagirdlərinin
məktəbli ləvazimatlarına olan ehtiyaclarını daha
asan, rahat şəkildə təmin etməkdir.
    Naxçıvan Muxtar Respublikasının təhsil naziri
Rəhman Məmmədov çıxış edərək bildirib ki,

Azərbaycan Respublikası Prezidenti cənab İlham
Əliyevin diqqət və qayğısı ilə təhsilin inkişafı
istiqamətində ardıcıl tədbirlər həyata keçirilir,
yeni məktəblər inşa edilir, təhsil müəssisələrinin
maddi tədris bazası möhkəmlənir, infrastrukturu
yenilənir. Qeyd olunub ki, muxtar respublikada
təhsilə göstərilən qayğı artıq öz nəticəsini verir.
Şagirdlər təhsilə göstərilən diqqət və qayğıdan,
onlar üçün yaradılan müasir tədris şəraitindən
yararlanaraq uğurlu nəticələr əldə edirlər. Elə

bu qayğının nəticəsidir ki, ötən il ölkə üzrə ən
yüksək qəbul nəticəsi Naxçıvan, Şahbuz və Or-
dubad rayonlarında olub. Ali təhsil müəssisələrinə
qəbul göstəricilərinə görə ilk onluqda muxtar res-
publikanın altı şəhər və rayon təhsil şöbəsi yer
alıb. 
    Rəhman Məmmədov yeni tədris ilinə hazır-
lıqdan da danışaraq bildirib ki, bu sahədə həyata
keçirilən məqsədyönlü tədbirlərin nəticəsidir ki,
hər il muxtar respublikanın ümumtəhsil məktəbləri
yeni tədris ilinin əvvəlində dövlətimizin diqqət
və qayğısı ilə dərsliklərlə təmin olunur. 2023-
2024-cü tədris ili üçün də 193 min 447 dərsliyin
sifarişi verilmişdi. Sifariş verilən dərsliklərdən
190 min 528-i artıq muxtar respublikaya gətirilib
və növbəti günlərdə digər dərs vəsaitlərinin də
gətirilməsi təmin ediləcək. Dərsliklər sentyabr
ayının əvvəllərindən məktəblərə paylanılacaq. 
     Nazir bildirib ki, şagirdlərin geyim formaları
da artıq müəyyənləşdirilib. Belə ki, 2023-2024-cü
tədris ilində də muxtar respublikanın ümumtəhsil
məktəblərinin şagirdləri əvvəlki ildə istifadə olunan
geyim formasından istifadə edə biləcəklər. Bununla
yanaşı, Azərbaycan Respublikası Nazirlər Kabi-
netinin 2022-ci il 17 mart tarixli “Dövlət ümumi
təhsil müəssisələrində təhsilalanlarının geyim for-
malarının təsvirləri”nin təsdiq edilməsi haqqında
Qərarına əsasən ölkənin ümumtəhsil məktəblərində
4 cür geyim formasından istifadə olunacaq. Muxtar
respublikanın ümumtəhsil məktəblərinin pedaqoji
şurasının qərarına uyğun olaraq valideynlər övladları
üçün ölkə üzrə istifadə olunan məktəbli geyimlə-
rindən də ala bilərlər. Qeyd edilib ki, cari il üçün
hər iki geyim formasından istifadəyə ümumtəhsil
məktəblərində icazə veriləcək, 2024-2025-ci tədris
ilindən isə ölkə üzrə tətbiq olunan geyim formala-
rından istifadə məcburi olacaq. Bildirilib ki, vali-
deynlər yeni geyim formalarını muxtar respubli-
kamızın şəhər və rayonlarında təşkil olunan yar-
markadan sərfəli qiymətə əldə edə bilərlər. 
    Sonra yarmarka ilə tanışlıq olub. Satış yerlərinin
hər birində məhsulların çeşid zənginliyi, keyfiyyəti,
satış qiymətlərinin əlverişli olması, xidmətin
təşkili alıcılar tərəfindən razılıqla qarşılanıb. Va-
lideynlər, həmçinin müəllimlər belə yarmarkaların
təşkil olunmasına görə minnətdarlıq ediblər. 
    Qeyd edək ki, məktəbli yarmarkası muxtar
respublikanın bütün rayonlarında da təşkil olunub
və sentyabrın 15-dək davam edəcək.

- Məcid RƏŞADƏTOĞLU

Ənənəvi məktəbli yarmarkasına
start verilib

     Azərbaycan Respublikası
Naxçıvan Muxtar Respublikası
Rabitə və Yeni Texnologiyalar
Nazirliyi tərəfindən muxtar
respublikada dövlət qurumla-
rının internet səhifələrinin
“GOV.AZ” zonasında qeydiy-
yatdan keçirilməsi və təhlü-
kəsizliyinin gücləndirilməsi
ilə bağlı müvafiq tədbirlər da-
vam etdirilir. Həyata keçirilən
tədbirlərin davamı olaraq Naxçıvan Muxtar
Respublikası Prokurorluğunun (www.ngen-
prosecutor.gov.az) elektron informasiya
resursu AzStateNet şəbəkəsinə köçürülüb.
    Qeyd edək ki, qurumun veb-saytı
nazir liyin mühəndis-proqramçıları tərə-
findən ümumi dizayn, məzmun, istifadəçi
rahatlığı və texniki imkanlar nəzərə alı-

naraq  əsaslı şəkildə yeni-
dən hazır lanıb.  Zəruri tə-
ləblərə cavab verən yeni
saytda prokurorluq orqan-
larının fəaliyyəti haqqında
olan yeniliklər, həyata ke-
çirilən tədbirlər daha dol-
ğun və operativ şəkildə is-
tifadəçilərə təqdim edilə-
cəkdir.

Yeni internet səhifəsinin
təhlükəsizliyinin təmin edilməsi, axtarış
sistemlərində qeydiyyatdan keçirilməsi və
ön sıralarda tapılması üçün nazirliyin mü-
həndisləri tərəfindən zəruri texniki tədbirlər
həyata keçirilib. Həmçinin saytın domen
ünvanı da müvafiq qaydada yenilənməklə
domenə bağlı e-poçt adresi ilə (info@ngen-
prosecutor.gov.az) təmin edilib. 

Naxçıvan Muxtar Respublikası Prokurorluğunun 
veb-saytı “GOV.AZ” zonasına köçürülüb

     Azərbaycan Respublikasının Prezidenti
cənab İlham Əliyevin müvafiq Sərəncamı
ilə təsdiqlənən “Naxçıvan Muxtar Respub-
likasının sosial-iqtisadi inkişafına dair 2023-
2027-ci illər üçün Dövlət Proqramı”nda
digər sahələr kimi təhsilin bütün pillələrinin

inkişafı üçün də prioritet istiqamətlər müəy-
yənləşdirilib. Hazırda Dövlət Proqramının
icrası istiqamətində mühüm tədbirlər həyata
keçirilir. Qeyd edək ki, proqrama uyğun
olaraq Naxçıvan şəhərində 1000 yerlik yeni

məktəb binasının inşası da planlaşdırılır.
     Məlumat üçün bildirək ki, muxtar res-
publikada hazırda təhsil quruculuğu isti-
qamətində işlər uğurla görülür. Ordubad
rayonunun Azadkənd, Babək rayonunun
Nehrəm qəsəbə 3 nömrəli tam orta mək-
təbləri üçün yeni binaların tikintisi davam
etdirilir. Yaxın günlərdə isə Babək rayo-
nunun Hacıvar kəndində müasir tələblərə
cavab verən yeni məktəb binasının tikintisinə
başlanılacaq. Hazırda inşaat işləri davam

etdirilən müasirtipli 270 şagird yerlik
3 mərtəbədən ibarət Azadkənd tam orta
məktəbində 2-si elektron lövhəli olmaqla,
15 sinif otağı, hərbi kabinə, kimya, biologiya
və fizika laboratoriyaları, şahmat, kompüter
sinfi, müəllimlər otağı, kitabxana, bufet,

idman zalı və açıq idman qurğuları fəaliyyət
göstərəcək. Yeni inşa olunan müasir məktəb
binası maddi-texniki təchizatla, avadanlıqla
pedaqoji kollektivin və şagird kontingentinin
ixtiyarına veriləcək.
    Nehrəm qəsəbə 3 nömrəli tam orta
məktəbində də şagirdlərin rahat təhsil al-
maları üçün geniş imkanların yaradılması
nəzərdə tutulub. Zirzəmi ilə birlikdə
4 mərtəbəli 954 şagird yerlik yeni məktəb
binasında 3-ü elektron lövhəli olmaqla,
50-dən artıq sinif otağı, 3 kompüter sinfi,
hərbi kabinə, kimya, biologiya və fizika
laboratoriyaları, STEAM kabinəsi, idman
zalı yerləşəcək.

Naxçıvan Muxtar Respublikası 
Təhsil Nazirliyinin mətbuat xidməti

Nehrəm qəsəbə 3 nömrəli və Azadkənd 
tam orta məktəbləri üçün yeni binalar inşa olunur



32 sentyabr 2023-cü il “Şərq qapısı” qəzeti

    Azərbaycan xalqının milli döv-
lətçilik tarixində mövcud olan gör-
kəmli dövlət xadimləri və şəxsiy-
yətlər arasında Heydər Əliyevin
özünəməxsus yeri və mövqeyi var-
dır. Bütün dövlətçilik tarixi bo-
yunca heç bir lider Heydər Əliyev
şəxsiyyəti bərabərində özünün bü-
tün həyatı və fəaliyyətini xalqının
milli inkişaf və müstəqillik yoluna
həsr etməmişdir. Dahi rəhbərin
bütün amalı, həyat və fəaliyyət
məqsədi Azərbaycan xalqının milli
müstəqilliyi, onun xoşbəxtliyi və
firavanlığı yolunda çalışmaq ol-
muşdur. Buna görə də heç bir
tarixi şəxsiyyət Ulu Öndər Heydər
Əliyevə nəsib olan Ümummilli
Lider zirvəsinə yüksələ bilməmiş-
dir. Ulu Öndər Heydər Əliyev
məhz məqsədyönlü fəaliyyəti və
mübarizəsi nəticəsində Azərbaycan
xalqına sarsılmaz müstəqillik, su-
veren dövlət bəxş etmiş, xalqının
tarixinə öz adını qızıl hərflərlə
yazdırmışdır. Ulu Öndər Heydər
Əliyevin hələ müxtəlif dönəmlərdə
Azərbaycanın ayrı-ayrı dövlət or-
qanlarında işlədiyi vaxtlarda Azər-
baycan xalqının tarixi taleyi və
ərazi bütövlüyü uğrunda göstərdiyi
fəaliyyət böyük vətəndaşlıq örnəyi
kimi yeni nəsillərə nümunədir. 
    1969-cu ildən siyasi hakimiyyətə
gələn Ulu Öndər Heydər Əliyevin
xidmətləri sırasında Azərbaycan
xalqının milli dəyərlərinin özünə
qaytarılması, folklorunun, ədəbiyyat
və mədəniyyətinin, milli tarixinin
araşdırılması və təbliği, çökmüş
iqtisadiyyatının dirçəlişi və xalqın
sosial rifahı başlıca yeri təşkil et-
mişdir. Görkəmli dövlət xadiminin
uzaqgörən siyasəti və məqsədyönlü
tədbirləri sayəsində Azərbaycan
xalqının milli dili ilk dəfə xüsusi
konstitusion maddə ilə təsbit olun-
muşdur. Məhz bu dövrdə dahi rəhbərin
qayğısı və xüsusi diqqəti ilə ana
dilində olan dərsliklərin və dərs
vəsaitlərinin nəşrinə nail olunmuş-
dur. Anadilli məktəblərin artırılması,
ana dilində dərs saatlarının xüsusi
səviyyədə yer tutması, milli kadr
hazırlığı kimi məsələlər də dahi li-
derin müdrikanə tədbirləri nəticə-
sində özünün yüksək həllini tap-
mışdır. Həmin vaxtlar ölkədə so-
vetləşmənin güclü bir missiya təşkil
etdiyi zamanda Azərbaycanda mil-
liləşmə aparılması və milli kadr
hazırlığını təminetmə məsələsi də
Ümummilli Liderimiz tərəfindən
böyük məharət və ustalıqla həll

edilmişdir. Azərbaycanda bu dövrdə
milli ordu quruculuğunun təməli
qoyulmuş, yüksəkixtisaslı milli hər-
bi kadrların hazırlanması istiqamə-
tində böyük nailiyyətlər əldə edil-
mişdir. Kənd təsərrüfatı respublikası
kimi tanınan Azərbaycanın da əsl
iqtisadi dirçəlişi, aqrar ölkədən sə-
naye ölkəsinə çevrilməsi kimi yük-
sək inkişaf nailiyyətləri də Ulu
Öndər Heydər Əliyevin yorulmaz
fəaliyyətinin təzahürü idi. Milli
oyanış, özünəqayıdış və istiqlal dü-
şüncəsinin formalaşması da Heydər
Əliyev şəxsiyyəti və uzaqgörənli-
yinin nəticəsi idi. Dahi liderin ədə-
biyyata, ədəbiyyat adamlarına olan
qayğısı yazıçıların, mədəniyyət
adamlarının milli mövzulu məsə-
lələrə əhəmiyyətlə yanaşmasına
münbit şərait yaratmışdı. Şair və
yazıçılara ən yüksək mükafat və
adların verilməsində, onların sovet
totalitar maşınının təzyiq və təqib-
lərindən xilas olunmasında da Ulu
Öndərimizin böyük rəhbərlik qay-
ğısı xüsusi rol oynayırdı. Ümu-
miyyətlə, XX əsrin 70-ci illərində
dahi rəhbərin hərtərəfli, düşünülmüş
fəaliyyəti sayəsində bugünkü müs-
təqilliyə zəmin hazırlanmışdır. Məhz
bu mənada da Azərbaycanın ən
yeni tarixi Ulu Öndər Heydər Əliyevin
adı və fəaliyyəti ilə bağlıdır.
    Ulu Öndər Heydər Əliyevin adı
həmişə Azərbaycanla qoşa çəkilir.
Bütün mənalı həyatını Azərbaycana,
mənsub olduğu Azərbaycan xalqına
həsr edən Ulu Öndər xalqımızın
tarixi taleyində həmişə bir xilaskar
kimi misilsiz rol oynamışdır. 1988-ci
ildə başlanan və 1990-cı illərdən
etibarən şiddətlənən iqtisadi böhran,
düşmən qüvvələrinin ərazi bütöv-
lüyümüzə müdaxiləsi çıxılmaz və-
ziyyətdə qalan xalqımızın qəlbində
yenidən dahi liderimizin adını bir
ümid işığı kimi yandırdı. Tarix müd-
rik və uzaqgörən lideri bir daha sı-
naqdan keçirərək liderlik adını ona
bəxş etdi. Ölkəmizə qarşı xəyanət
cəhdi olan 20 Yanvar faciəsindən
sonra daha da dərin bəla girdabına
sürüklənmiş Azərbaycanın son
ümidgahı məhz xalqın böyük oğlu
Heydər Əliyev idi. Dahi rəhbər
Moskvada olmasına və onu göz-
ləyən həyati təhlükələrə baxma-
yaraq, faciədən sonra Azərbaycan
nümayəndə liyinə gələrək bütün
dünya ictimaiyyətini bu hadisədən
xəbərdar etmiş və günahkarları cə-
sarətlə qınamışdı. 
    Ən ağır günlərdə xalqının ya-

nında olmaq üçün Azərbaycana
qayıdan Ulu Öndərimizi ovaxtkı
rəhbərlik qəbul etməkdən imtina
etdi. Dahi lider blokadaya salınıb
düşmənlə döyüşən və hər cür bə-
lalara qarşı mətanətlə sinə gərən
Naxçıvana üz tutdu. Bu böyük
şəxsiyyətin Naxçıvana gəlişi mux-
tar respublika əhalisi tərəfindən
sevinc və şadyanalıqla qarşılandı.
Ulu Öndər Naxçıvan Muxtar Res-
publikasında yaşadığı illərdə bu

torpağın qorunması, müdafiəsi,
problemlərinin həlli və sair kimi
həyati əhəmiyyətli məsələlər üçün
böyük əzm nümayiş etdirdi. Ulu
Öndərin 1991-ci il sentyabrın 3-də
Naxçıvan Ali Məclisinə Sədr se-
çilməsi, bütövlükdə, Azərbaycan
xalqının müdrik şəxsiyyətə etimad
və məhəbbətinin ifadəsi idi. Dahi
rəhbərin uğurlu rəhbərliyi sayəsində
Naxçıvan Muxtar Respublikası bir
tərəfdən düşmənə nə qədər məta-
nətlə qorunduğunu nümayiş etdir-
disə, digər tərəfdən, burada həyata
keçirilən siyasi əhəmiyyətli mə-
sələlərlə milli müstəqillik və döv-
lətçiliyinin təməlləri atılmış oldu.
Naxçıvanın SSRİ-nin tərkibindən
çıxması, öz müstəqilliyini təsdiqi,
dövlət atributları, xüsusilə dövlət
bayrağı və digər məsələlərlə bağlı
burada qəbul olunan qərarlar gə-
ləcək Azərbaycanın dövlət müstə-
qilliyi üçün təməl və təcrübə oldu.
Azərbaycan Respublikasının Pre-
zidenti cənab İlham Əliyev Ümum-
milli Lider Heydər Əliyevin 100
illik yubileyi münasibətilə Azər-
baycanın mədəniyyət paytaxtı olan
Şuşadan Azərbaycan xalqına mü-
raciət edərkən qeyd etdiyi kimi:
“Heydər Əliyevin gələcək fəaliyyəti
üçün Naxçıvan dövrünün böyük
əhəmiyyəti var. Xalq məhz onu
özünə rəhbər seçdi, bu, demokra-
tiyanın əsl təntənəsi idi. ...Naxçı-
van, demək olar ki, blokadada
boğulurdu, onlar isə Naxçıvana
qarşı təxribatlar törədirdilər, de-
sant göndərirdilər, çevrilişə cəhd
edirdilər. Sanki istəyirdilər ki,
Naxçıvan da işğal altına düşsün.
Ancaq xalq buna imkan vermədi,
öz lideri ətrafında sıx birləşmişdir
və bir daha demək istəyirəm, məhz
Heydər Əliyevin qətiyyəti, fəaliyyəti
nəticəsində Naxçıvan torpaqları
erməni işğalına məruz qalmadı”. 
    1993-cü ildə daha səbri tükənmiş,
bəla girdabından usanmış xalq yek-
dilliklə “Heydər baba, bizi xilas
et!” nidası ilə üzünü Naxçıvana tut-
muşdu. 91 nəfər görkəmli ziyalının
Ulu Öndər Heydər Əliyevə ünvan-
ladığı müraciət isə, bütövlükdə,
ümumxalq müraciəti idi. Ölkənin
parçalanmaq, dövlətçiliyin məhv
olmaq, torpaqların itirilmək təhlükəsi
qarşısında dahi rəhbərin hakimiyyətə
qayıtması xalqın təkidli tələbi idi.
Bu baxımdan müdrik liderin 15
iyunda Bakıya – Azərbaycanda si-
yasi hakimiyyətə qayıdışı Böyük
Qayıdış olmaqla Azərbaycan tari-
xinin qızıl səhifələrindən biri oldu.
Məhz bu əvəzolunmaz şəxsiyyətin
fəaliyyəti sayəsində Azərbaycan
xalqı milli azadlıq və dövlət müs-
təqilliyinə nail oldu. “Mənim hə-
yatımın məqsədi Azərbaycandır,
Azərbaycan Respublikasıdır, Azər-
baycan vətəndaşıdır”, – deyən Ulu
Öndər Heydər Əliyevin xidmətləri
sayəsində Azərbaycan xalqı milli
dövlətçilik və müstəqilliyinin möh-
kəmləndirilməsinə nail olmuş, tor-
paqlarımız işğal olunmaqdan xilas
olunmuşdur. 
    Azərbaycan xalqının tarixi taleyi
qarşısındakı əvəzsiz xidmətləri Ulu
Öndər Heydər Əliyevin adını milli

tariximizə Böyük Xilaskar olaraq
qızıl hərflərlə yazmışdır. Mənalı
ömrünü bütün varlığı, canı və qanı
qədər sevdiyi Azərbaycan üçün
həsr edən Ulu Öndərimizin xid-
mətləri, müəyyənləşdirdiyi milli
siyasət və inkişaf strategiyası bu
gün ölkəmizin qüdrət və güc tə-
məlində dayanır. “Heydər Əliyev-
Azərbaycan” qoşalığı məhz müs-
təqillik illərində müdrik liderin hə-
yata keçirdiyi misilsiz işlərin və

böyük məhəbbətin nəticəsidir. Dahi
lider bu illərdə öz uzaqgörən siya-
səti ilə Azərbaycanın milli inkişaf
strategiyasının əsasını qoymuşdur.
Saymaqla bitməyən minlərlə tədbir
və hadisələrin ideyavericisi Ulu
Öndər Heydər Əliyev olduğu kimi
müasir, müstəqil, inkişaf etmiş
Azərbaycanın memarı və qurucusu
da məhz Ümummilli Lider Heydər
Əliyevdir. Dünya azərbaycanlıla-
rının birlik və həmrəylik ideyasının
yaradıcısı və təşkilatçısı da dahi
rəhbər Heydər Əliyev olmuşdur.
Azərbaycanın dünyada tanınması,
nüfuzlu və etibarlı tərəfdaş kimi
etimad göstərilməsi, böyük siyasi
arena və təşkilatlardan səsinin gəl-
məsi məhz Heydər Əliyev müd-
rikliyinin uğurlu davamıdır. 
    Bu gün davam və inkişaf etdirilən
Heydər Əliyev siyasi kursunun nə-
ticəsində Azərbaycan bütün bölgə-
lərilə yeni inkişaf yolu keçir, yeni-
dənqurma, abadlıq və quruculuq
tədbirlərilə Azərbaycan xalqına xoş-
bəxt yaşayış, rifah bəxş edir. Ulu
Öndər Heydər Əliyev cənab İlham
Əliyev haqqında inamla deyirdi:
“Mən ona özüm qədər inanıram!”
Ulu Öndərimizin layiqli varisi olan
Prezident cənab İlham Əliyevin
məhz dahi Heydər Əliyev siyasi
kursunu inkişaf etdirməsi nəticəsində
Azərbaycan dünyada öz layiqli ye-
rini tutmuş, etibarlı tərəfdaş olaraq
tanınmış və xarici siyasətdə böyük
uğurlar əldə etmişdir. Azərbaycanın
vaxtilə aqrar ölkədən sənaye və o
cümlədən müasir dövrdə kosmik
və qüdrətli hərbi gücə malik olan
bir ölkəyə çevrilməsi məhz dahi
lider Heydər Əliyevin müdrik siyasi
konsepsiyası və quruculuq xəttinin
məntiqi nəticəsi, ardıcıl və uğurlu
davamının yekunudur. Böyük iqti-
sadi layihələr sahəsində lider olan
Azərbaycan Prezident cənab İlham
Əliyevin müdrik fəaliyyəti nəticə-
sində həm də qüdrətli Silahlı Qüv-
vələrə, Milli Orduya malik olan bir
ölkəyə çevrilmişdir. Aprel döyüş-
lərindəki məharətli döyüş taktikası
və Günnüt əməliyyatı zamanı həyata
keçirilən mühəndislik qabiliyyəti
müasir Azərbaycan Ordusunun qə-
ləbə əzmini tam mənası ilə özündə
ifadə etdi və xalqımızda işğal altında
olan ərazilərimizin tezliklə qayta-
rılacağı əminliyini yaratdı. 2020-ci
ilin sentyabr ayından Ermənistan
Silahlı Qüvvələrinin havadarlarının
dəstəyi ilə ölkəmizin sərhədlərinə
qarşı təxribat əməllərinə qarşı əks-
hücum əməliyyatları Ali Baş Ko-
mandan İlham Əliyevin uzaqgörən

rəhbərliyi ilə uğurla başa çatdı: 44
günlük müharibə kimi yadda qalan
Azərbaycanın Vətən müharibəsi
Azərbaycan Milli Ordusunun qəh-
rəmanlıq və rəşadət örnəyi olaraq
bütün dünya tarixində layiqli yer
aldı. Azərbaycan Ordusunun tor-
paqlarımızı işğaldan azad etmək
uğrundakı əməliyyatları həm qəh-
rəmanlıq və rəşadət, həm də döyüş
taktikası və yeni nəsil silah və tex-
nika öncüllüyü ilə dünyanın hərb

tarixində şanlı səhifələr yazdı. Şanlı
döyüşlər nəticəsində Şuşanın azad
olunması ilə düşmən təslim olmağa
məcbur edildi və noyabrın 10-da
imzalanan kapitulyasiya aktı ilə
Azərbaycan Böyük Zəfər Gününü
qeyd etdi. Məhz Müzəffər Ali Baş
Komandan cənab İlham Əliyevin
müdrik sərkərdəliyi ilə Qarabağ
problemi kökündən öz həllini tapdı
və Azərbaycan xalqının milli ma-
raqları ləyaqətlə qorundu. Azərbay-
can Prezidentinin Qələbə münasi-
bətilə Ulu Öndərin məzarı üstünə
gedərək oradan xalqa müraciət et-
məsi həm xalqa, həm də müstəqil
Azərbaycan dövlətinin banisi Ulu
Öndərə hesabat çıxışı olaraq qəbul
edilə bilərdi. Bəli, bu Zəfər Ulu
Öndərin siyasi kursuna sədaqət,
xalqla lider birliyi nəticəsində əldə
edilən bir zəfər idi. 
    Hazırda işğaldan azad olunmuş
torpaqlarda quruculuq işlərinin apa-
rılması və Böyük Qayıdış Missiyası
da Azərbaycana vəd edilən “Günəş
kimi parlamanın” işıltıları, inkişaf
və qüdrətin təntənəsidir. Ötən əsrin
90-cı illərinin böhranlı, blokada
şəraitində mübarizə aparan Ulu
Öndərin doğma Vətəni Naxçıvanda
bu gün hərtərəfli inkişaf və abadlıq
işləri öz nümunəviliyi ilə diqqət
cəlb edir. Azərbaycanın ayrılmaz
tərkib hissəsi olan Naxçıvan Muxtar
Respublikasında da öz təcəssümünü
tapan müasirlik və yenidənqurma
tədbirləri Heydər Əliyev siyasi
kursunun müdriklik, uzaqgörənlik
və konstruktivlik mahiyyətini uğur-
la təcəssüm etdirir. Naxçıvan Mux-
tar Respublikasının qazandığı bu-
günkü nailiyyətlər dahi liderin
muxtar respublika haqqında dü-
şüncə və arzularının uğurla yerinə
yetirilməsinin göstəriciləri kimi
razılıq doğurur. Hər bir Azərbaycan
vətəndaşı kimi muxtar respublika
sakinləri də onlara yaradılan rahat
yaşayış şəraiti, firavan həyat üçün
müdrik liderin quruculuq xətti və
siyasi kursuna minnətdarlıqla ya-
naşır, öz sədaqətlərini daim ifadə
edirlər. 
    Bu gün bütün azərbaycanlılar
üçün Ulu Öndər Heydər Əliyevin
fikir və kəlamları vətəndaşlıq proq-
ramını təşkil edir. Müdrik liderin:
“Doğma, canım-varlığım qədər
sevdiyim Azərbaycanım mənim qib-
ləgahımıdr” kəlamı isə Vətənini,
dövlətini, xalqını, millətini sevən
hər bir kəs üçün vətəndaşlıq amalını,
azərbaycançılığın qayəsini, milli
ideologiyamızın fəlsəfəsini təşkil
edir. 

Ömrünü xalqına həsr edən dahi insan

     Ümummilli Lider Heydər Əliyev xalqımız tərəfindən hər zaman böyük
qürurla yad edilən və bütün zamanların ən böyük azərbaycanlısı olaraq
milli dövlətçiliyimizin banisidir. Dahi şəxsiyyətin keçdiyi həyat yolu hər bir
azərbaycanlı üçün böyük bir vətəndaşlıq məktəbidir. 2023-cü il ölkəmizdə
müstəqil Azərbaycan Respublikasının qurucusu və ideoloqu Ümummilli
Lider Heydər Əliyevin 100 illik yubileyi şərəfinə Azərbaycan Respublikasının
Prezidenti cənab İlham Əliyev tərəfindən imzalanan Sərəncamla “Heydər
Əliyev İli” elan edilmişdir. Sərəncamda da deyildiyi kimi: “Heydər Əliyev
öz xalqını zamanın mürəkkəb tarixi-siyasi sınaqlarından uğurla çıxarmış
və ardıcıl mübarizə apararaq onu müstəqilliyə qovuşdurmuş qüdrətli şəx-
siyyətdir. Azərbaycan xalqı yeni əsrə və yeni minilliyə məhz Heydər Əliyev
zəkasının işığında qədəm qoymuşdur. Davamlı yüksəliş yolunda inamla
irəliləyən müasir Azərbaycan Heydər Əliyevin həyat amalının təntənəsidir”. 

    Tərəddüd etmədən demək olar ki, bugünkü müstəqil Azərbaycan dövləti
xalqımıza Ulu Öndər Heydər Əliyevin ən böyük ərməğanıdır. Təsadüfi
deyil ki, dahi liderimiz həmişə xalqımız tərəfindən müasir Azərbaycan
Respublikasının qurucusu və memarı kimi xatırlanır. Ölkəmizdə görülən
işləri göz önünə gətirərək bizim yaşadığımız bu gözəl Vətənin məhz
Heydər Əliyev siyasətilə nə qədər gözəlləşdiyini, respublikamızın qüdrət-
ləndiyini, istimai-siyasi sabitliyin və sosial-iqtisadi inkişafın özünə kök
saldığını iftixarla söyləməliyik. Xalqımızın Ümummilli Lideri Heydər
Əliyev adı ilə, əməlləri ilə əbədi yaşayan şəxsiyyətdir. Azərbaycanın hər
qarışında onun əzmi ilə yaranan müstəqillik qüdrəti və Azərbaycan üçün
həyata keçirilən misilsiz işlər dahi liderin adına əbədiyaşarlıq qazandırır.
Buna görə də “Nə qədər ki, müstəqil Azərbaycan dövləti var, Azərbaycan
xalqı var, Heydər Əliyev ürəklərdə yaşayacaqdır!”

Ramiz QASIMOV
AMEA Naxçıvan Bölməsinin şöbə müdiri, dosent



    Azad mətbuatın, demokratik cə-
miyyətin ayrılmaz tərkib hissəsi
olan, mütərəqqi idealların carçısına
çevrilən, xalqın ülvi arzularının re-
allaşmasına öz töhfəsini verən söz
tribunamız müstəqillik illərində
yenə də məhz dahi şəxsiyyət Heydər
Əliyevin apardığı uzaqgörən siya-
sətin, həyata keçirilən məqsədyönlü
tədbirlərin hesabına özünün yeni
inkişaf mərhələsinə qədəm qoydu.
    Ulu Öndərin 1998-ci ilin avqust
ayının 6-da imzaladığı “Söz, fıkir,
məlumat azadlığının təmin edilməsi
sahəsində əlavə tədbirlər haqqında”
Fərmanı mətbuat işçilərinin böyük
sevincinə səbəb oldu. Bu sənədlə
kütləvi informasiya vasitələrində
Dövlət Sirlərini Mühafızə edən Baş
İdarənin fəaliyyəti dayandırıldı,
1992-ci ilin aprel ayının 16-da im-
zalanmış Fərmana əsasən yaradılmış
hərbi senzura aradan götürüldü.
    Xatırladaq ki, Sovetlər Birliyinə
daxil olan respublikalar içərisində
ilk dəfə olaraq bu addım Azərbay-
canda atılmışdı.
    Həmin fərmanda təqdirolunası
məqamlardan biri də o idi ki, Azər-
baycanın bütün mətbuat və infor-
masiya orqanları əlavə dəyər ver-
gisindən azad edildi.
    Ulu Öndərin bu istiqamətdə gör-
düyü ən mühüm işlərdən biri də
2000-ci ilin mart ayının 27-də im-
zaladığı Fərman idi. “Azərbaycanda
milli mətbuatın yaradılmasının 125
illiyi haqqında” adlı bu tarixi sənəd
ölkəmizdə mətbuata dövlət qayğı-
sının daha bir təzahürü kimi dəyər-
ləndirildi.
    “Mən jurnalistlərə, mətbuat or-
qanlarına böyük hörmətlə yana-
şıram. Sizin əməyinizi çox ağır,
mürəkkəb əmək hesab edirəm.
Özünü bu peşəyə həsr edənlər əsl
hünər göstərirlər”, – deyən Ümum-
milli Liderimizin adıçəkilən Fərmanı
Azərbaycanın ictimai fikir tarixində
mühüm rolu olan mətbuatın daha
sürətli inkişafına, söz, fıkir azadlı-
ğına şərait yaratdı, respublika mət-
buatında öz dəstxəti olan qələm sa-
hibləri yüksək dövlət mükafatlarına
layiq görüldülər.
    “Kütləvi informasiya vasitələrinə
dövlət qayğısının artırılmasına və
Milli Mətbuat, Teleradio və İnternet
Şurasının yaradılmasına dair”
2001-ci il 20 iyul tarixli Fərmanı
isə bu sahənin daha geniş fəaliyyə-
tinə imkan yaratdı.
    Ulu Öndər deyirdi: “Milli özü-
nüdərkin bərqərar olmasında, və-
tənpərvərlik hisslərinin aşılanma-
sında, milli və ümumbəşəri dəyər-
lərin təbliğində müstəsna rol oy-
namış Azərbaycan mətbuatı xal-
qımızın azadlıq və müstəqillik uğ-
runda mübarizəsinə öz böyük töh-
fələrini vermişdir”. Təbii ki, bu
töhfələr mətbuatımıza Ulu Öndərin
böyük qayğısından qaynaqlanırdı.
Belə qayğının davamı kimi Ümum-
milli Liderin 2001-ci ilin dekabr
ayının 27-də imzaladığı “Kütləvi
İnformasiya Vasitələrinə dövlət qay-
ğısının artırılması sahəsində əlavə
tədbirlər haqqında” Sərəncamı da
mühüm əhəmiyyət daşıyan sənəd
kimi dəyərləndirilməlidir. Eyni za-
manda dahi rəhbərin “Azərbaycan”
nəşriyyatına olan borcların ödənilmə
müddətinin 3 il uzadılması ilə əla-
qədar 9 yanvar 2003-cü ildə qüvvəyə
minən Sərəncamı da onu göstərir
ki, Ulu Öndər mətbuatın dövlətin

inkişafında oynadığı rola necə yük-
sək qiymət verirdi.
     2001-ci ildə kütləvi informasiya
vasitələrinin rəhbərləri ilə görüşən
Ulu Öndər Heydər Əliyev demişdir:
“Bilin, mən jurnalistləri həmişə sev-
mişəm. Mən bir dəfə söylədim ki,
keçmişdə, sovet hakimiyyəti döv-
ründə, Sovet İttifaqı Kommunist
Partiyasının liderləri içərisində baş-
qalarına nisbətən mətbuatla ən yaxın
olan adam mən olmuşam. Ən dost
olan adam mən olmuşam. Bu, mə-
nim xarakterimdədir, xasiyyətim-
dədir. Mən həmişə mətbuatla ma-
raqlanmışam, qəzet-jurnalları oxu-
muşam, radio-televiziyada verilən
məlumatlara həmişə diqqətlə ya-
naşmışam. Ona görə də jurnalistika
sənəti mənə çox yaxın olubdur”. 
    Bütün bunlara rəğmən onu da
vurğulamağı vacib sayırıq ki,
Ümummilli Liderin kütləvi infor-
masiya vasitələrinin inkişafına, jur-
nalist əməyinin qiymətləndirilməsinə
göstərdiyi qayğının bəhrələrini Nax-
çıvan Muxtar Respublikası timsa-
lında aydın görmək olar. Belə ki,
regionumuzda fəaliyyət göstərən
kütləvi informasiya vasitələri üçün
normal iş şəraiti yaradılıb, maddi-
texniki bazaları gücləndirilib.
    Bunu muxtar respublikanın ən
böyük söz tribunası olan “Şərq qa-
pısı” qəzetinin timsalında aydın
görmək olar. Köklü mətbuat ənə-
nələri olan qəzetin fəaliyyətini
Ümummilli Liderimiz yüksək qiy-
mətləndirərək deyirdi: “Mən “Şərq
qapısı” qəzetinin təsiri altında tər-
biyələnmişəm. Hələ gənc ikən, bu-
rada orta məktəbdə, pedaqoji tex-
nikumda oxuyanda müxtəlif mə-
sələləri öyrənmək üçün “Şərq qa-
pısı”ndan çox istifadə etmişəm...
O vaxtdan nüfuzlu qəzet kimi ha-
fizəmdə qalıb”.
    Bir faktı diqqətinizə çatdırım ki,
Naxçıvan Muxtar Respublikasının
Əməkdar jurnalisti, filologiya üzrə
fəlsəfə doktoru,  Mehriban Sultanın
qəzetimizin 17 noyabr 2021-ci il
tarixli nömrəsində dərc olunmuş
“Şərq qapısı” qəzeti Ümummilli
Lider Heydər Əliyevin siyasi fəa-
liyyətinin Naxçıvan dövründə” adlı
tədqiqat xarakterli yazısında gör-
kəmli dövlət xadiminin həmin illərdə
bu mətbuat orqanı ilə sıx əlaqəsindən
bəhs olunub. 
    Yazıda oxuyuruq: “Xalqımızın
böyük oğlu, dahi siyasətçi Heydər
Əliyevin Moskvadan Naxçıvana
qayıdaraq burada yaşayıb fəaliyyət
göstərdiyi, muxtar respublikaya rəh-
bərlik etdiyi 1990-1993-cü illər
“Şərq qapısı” qəzetinin də nəşri ta-
rixində dövlət müstəqilliyinin bərpa
və bərqərar olması dövrü kimi xa-
rakterizə edilməlidir. Məhz bu dövr-
dən qəzet Azərbaycanın çoxsaylı
mətbu orqanları arasında birinci
olaraq ölkəmizi düşdüyü bəlalardan
qurtarmağın yeganə yolunun
görkəm li dövlət xadimi Heydər
Əliyevin yenidən siyasi hakimiyyətə
qayıtmasında olduğu barədə yazı-
larla çıxış etmişdir. Ulu Öndərin
rəhbərliyi altında milli dövlətçili-
yimizin bərpası ilə bağlı Naxçıvan
parlamentində qəbul edilən tarixi
siyasi qərarlar ilk olaraq məhz “Şərq
qapısı” vasitəsilə geniş oxucu küt-
ləsinə, ölkə ictimaiyyətinə çatdırıl-

mışdır. Həmin illərdə dahi şəxsiy-
yətin maddi-mənəvi dəstəyilə qəzet
böyük tirajla nəşr olunmuş, öz ya-
yılma arealını genişləndirərək ilk
dəfə coğrafi sərhədlərini xeyli aşmış,
Azərbaycanın digər bölgələrində
də oxunmağa başlanmışdır. Təbii
ki, bu, ilk növbədə, Ümummilli Li-
derə olan tükənməz sevgidən irəli
gəlirdi.

    Dahi şəxsiyyət Naxçıvana qa-
yıtdıqdan bir neçə gün sonra Nax-
çıvan gənclərinin xahişi ilə onlarla
iki saatdan artıq davam edən gö-
rüşdən reportaj “Həmyerlilərimə
minnətdaram” sərlövhəsi ilə “Şərq
qapısı”nın oxucularına 2 avqust
1990-cı il tarixli nömrəsində təq-
dim olunub” . 
    Yeri gəlmişkən bir faktı diqqəti-
nizə çatdırmaq istərdim. Azərbaycan
milli mətbuatının 135 illik yubileyi
ərəfəsində, 13 iyul 2010-cu il tarixli
nömrəsində “Ziyalı tribunası” rub-
rikasında dərc olunmuş “Mətbuat
cəmiyyətin güzgüsüdür. Onun nü-
fuzunu yüksəldən başlıca amil döv-
lətçilik dəyərlərinin formalaşması
prosesində oynadığı roldur” sərlöv-
həli müsahibəmdə Naxçıvan Muxtar
Respublikasının Əməkdar mədəniy-
yət işçisi, 1991-2000-ci illərdə “Şərq
qapısı” qəzetinə redaktorluq etmiş
mərhum həmkarımız Səxavət Kən-
gərli mətbuatda işlədiyi dövrlərdə
Ümummilli Lider Heydər Əliyevlə
görüşlərini xatırlayaraq deyir: –
“Ötən əsrin 90-cı illərinin əvvəlləri,
konkret olaraq, xain qonşularımız
ermənilərin Azərbaycana qarşı tə-
cavüzü nəticəsində 1991-1993-cü
illər maddi cəhətdən nə qədər ağır,
sarsıntılı illər kimi yaddaşlarımıza
yazılıb. Həmin illəri xatırlayanda
yadıma öncə Ulu Öndər Heydər Əliyev
düşür. Çünki həmin illərdə biz bi-
lavasitə o dahi şəxsiyyətin rəhbərliyi
altında işləmişik. Ümummilli Lide-
rimiz mətbuata qarşı çox həssas və
qayğıkeş insan idi. Muxtar respublika
Ermənistanın təcavüzündən qorun-
maq məcburiyyətində qaldığı, işığın
və qazın olmadığı, bütün kommu-
nikasiya xətlərinin kəsildiyi bir dövr-
də Ulu Öndərimizin bir amalı var
idi: muxtar respublikanı erməni tə-
cavüzündən qorumaq, bu qədim di-
yarın işğalının qarşısını almaq, nax-
çıvanlıların yaşamaq əzmini yük-
səltmək. Belə bir ağır vəziyyətdə
çıxış yolu tapmaq üçün gecə-gündüz
yorulmaq bilmədən çalışan Ümum-
milli Liderimiz mətbuata da böyük
diqqət yetirirdi. Çünki mətbuatın
cəmiyyət həyatındakı rolunu yaxşı
bilirdi. O, daim qəzetin fəaliyyəti
ilə maraqlanır, muxtar respublikanın
maddi vəziyyətinin son dərəcə ağır
olmasına baxmayaraq, qəzetin nəş-
rinin davam etdirilməsinə hər cür
maddi köməklik göstərir, onun key-
fiyyətini yaxşılaşdırmaq, ideya-siyasi
cəhətdən düzgün istiqamətləndirmək
üçün çox qiymətli tövsiyələr verirdi.
Qəzetin o dövrdə oxunaqlı çıxma-
sında bu tövsiyələrin böyük əhə-
miyyəti olub. Dünya şöhrətli siyasət
və dövlət xadimi olan belə bir insanın
rəhbərliyi altında işləmək hər bir
jurnalist üçün böyük xoşbəxtlik idi…

    Qeyd etdiyim kimi, ölkəmiz müs-
təqillik qazandıqdan sonra partiya
vəsaiti ilə maliyyələşən kütləvi in-
formasiya vasitələrinin bu vəsaitdən
məhrum olması nəticəsində mət-
buatın vəziyyəti son dərəcə ağırlaşdı.
“Hər bir qəzet öz-özünü maliyyə
vəsaitləri ilə təmin etməlidir” şüarını
ortaya atan AXC-Müsavat iqtidarı
mətbuatı taleyin ümidinə buraxdı.

Qəzeti hazırlayıb çapa göndərmək
üçün kağız alınması, redaksiya əmək-
daşlarına məvacib verilməsi üçün
vəsait çatışmırdı. Biz qəzetin gündə -
lik nəşrini həftədə bir dəfəyə endirsək
də, yenə də çətinliklərlə üzləşirdik.
    Xoşbəxtliyimiz onda oldu ki, o
ağır dövrdə Heydər Əliyev kimi
görkəmli dövlət xadimi Naxçıvan
Muxtar Respublikası Ali Məclisinin
Sədri vəzifəsinə seçildi. AXC-Mü-
savat iqtidarı tərəfindən qəzetə pul
vəsaitinin ayrılması qəti olaraq qa-
dağan edilsə də, Ulu Öndər Heydər
Əliyev qəzetin nəşrinin davam et-
dirilməsi üçün maliyyə orqanlarını
vəsait ayırmağa məcbur edirdi. Əgər
o vaxt Ulu Öndərimiz Naxçıvana
rəhbərlik etməsəydi, “Şərq qapısı”
qəzetinin nəşrində ən azı bir il, il
yarım fasilə yaranacaqdı”. 
     Səxavət müəllim onu da deyirdi
ki, qəzetin hər bir nömrəsi ilə yaxın-
dan maraqlanan Ulu Öndər “Şərq
qapısı” qəzetinin bülleten şəklində
nəşr edilərək paytaxt Bakıya göndə-
rilməsini təmin etmişdi. Məqsəd o
idi ki, Bakıda və ölkənin digər böl-
gələrində yaşayanlar muxtar respub-
likada gedən ictimai-siyasi proses-
lərdən xəbər tuta bilsinlər. 
    Ötən dövr ərzində həyatımızın
bütün sahələri ilə yanaşı, mətbuata
da böyük qayğı göstərən Ulu Öndərin
layiqli davamçısı, ölkə başçısı cənab
İlham Əliyevin bu istiqamətdə hə-
yata keçirdiyi məqsədyönlü tədbirlər
hər bir mətbuat işçisinin hərtərəfli
fəaliyyət göstərməsinə böyük im-
kanlar yaradıb. Ölkəmizdə fəaliyyət
göstərən qəzet və jurnalların dövlətin
ideoloji tribunasından söz demək
imkanları genişlənib.
    Şərəfli bir yol keçmiş, bölgənin
ictimai-siyasi, mədəni, iqtisadi hə-
yatında mühüm rol oynamış “Şərq
qapısı” qəzeti də belə qayğılardan
kənarda qalmayıb. Belə ki, son il-
lərdə əməkdaşların əməkhaqqı bir
neçə dəfə artırılıb, 3 şöbə yaradılıb,
qəzetin dövriyyəsi artırılıb, bir vaxt-
lar həftədə 4 səhifə ilə 3 dəfə oxu-
cularla görüşə gələn “Şərq qapısı”
neçə illərdir ki, 6, bəzən 8 və daha
çox səhifə ilə həftədə 5 dəfə çap
olunur. Görkəmli dövlət xadiminin
müəyyənləşdirdiyi mətbuat siyasə-
tini də özünün prioritet vəzifəsinə
çevirən dövlət başçısı cənab İlham
Əliyevin bu sahəyə daha bir qayğı-
sının ifadəsidir ki, 2010-cu ildə
“Şərq qapısı” qəzeti müasir bina
və texnoloji avadanlıqlarla təmin
edilib. 2021-ci ildə qəzetin 100 illik
yubileyi keçirilib. 
    Bu gün muxtar respublikamız
ölkə başçısı cənab İlham Əliyevin
hərtərəfli qayğısı ilə böyük qurucu -
luq yolundadır. Regionumuzun hansı
yaşayış məntəqəsinə, ucqar dağ və

sərhəd kəndinə üz tutsaq, yeniləşmə
proseslərinin ərməğanlarını görə
bilərik. Yeni məktəblər, səhiyyə
ocaqları, inzibati binalar tikilir,
yollar salınır, yaşıllaşdırma tədbirləri
həyata keçirilir, iqtisadiyyat inkişaf
etdirilir. Bütün bunlar naxçıvanlıların
qurmaq-yaratmaq əzmini, doğma
yurda bağlılıq hisslərini gücləndirir
və muxtar respublikada gedən pro-
sesləri operativ şəkildə işıqlandırmaq
üçün qəzetin yaradıcı heyəti səy və
bacarığını əsirgəmirlər. 
    Bu gün iki elmlər namizədi, do-
sentin, 3 Əməkdar jurnalistin,
2 “Tərəqqi” medallı əməkdaşın fəa-
liyyət göstərdiyi qəzetdə çalışanların
çoxu gənclərdir. Qəzetin bütün
əməkdaşları oxuculara onların ma-
raqları ilə üst-üstə düşən yazıların
hazırlanması üçün var-qüvvələrini
sərf edirlər.
    Ölkə başçısı cənab İlham Əliyevin
Ulu Öndərin müəyyənləşdirdiyi iq-
tisadi siyasəti uğurla həyata keçir-
məsinin nəticəsidir ki, bu gün muxtar
respublikanın iqtisadiyyatı özünün
yüksək inkişaf mərhələsindədir.
Dövlət başçısının 2023-cü il 5 iyun
tarixli “Naxçıvan Muxtar Respub-
likasının sosial-iqtisadi inkişafına
dair 2023-2027-ci illər üçün Dövlət
Proqramı”nın təsdiq edilməsi haq-
qında Sərəncamından, bununla əla-
qədar olaraq Naxçıvan Muxtar Res-
publikası Ali Məclisində keçirilən
müşavirədən irəli gələn vəzifələrin
icrası istiqamətində görülən işlər
əməkdaşların da qarşısında yeni
vəzifələr qoyub. Bu istiqamətdə
hazır lanaraq oxuculara təqdim edilən
yazılar maraqla qarşılanır. 
    Muxtar respublikamız şərəfli ta-
rixə malik olan qədim yurd yerlə-
rimizdən biridir. Bölgədə olan tarixi
və mədəniyyət abidələri bu yurdun
daş salnamələridir. Onların tədqiq
və mühafizə olunması, gələcək nəslə
ərməğan edilməsi istiqamətində
dövlət səviyyəsində göstərilən qayğı
getdikcə artmaqdadır. Qəzetin apa-
rıcı mövzusuna çevrilən bu cür ya-
zılar muxtar respublika haqqında
oxucularda hərtərəfli təəssüratlar
yaratmaq, onlara geniş bilgilər ver-
mək məqsədi daşıyır. Bu sahədə
qələmə alınan yazılar özlərinə geniş
oxucu auditoriyası qazanıb.
    Milli-mənəvi dəyərlərimizi ya-
şatmaq, təbliğ etmək, gənclərdə bu
dəyərlərə məhəbbət hissləri oyatmaq
üçün də qəzet öz imkanlarından
geniş istifadə edir.
    Maarifləndirici funksiya daşıyan
qəzet kənar müəlliflərin də kömə-
yindən hərtərəfli bəhrələnir. Bu cə-
hətdən muxtar respublikada fəaliyyət
göstərən ali, orta ixtisas və ümum-
təhsil məktəblərinin müəllim və tə-
ləbələri, AMEA Naxçıvan Bölmə-
sinin əməkdaşları qəzetlə sıx əlaqə
saxlayır, onları düşündürən məsə-
lələrlə bağlı qəzetimizdə tez-tez çı-
xışlar edirlər. 
    Bu gün muxtar respublikada
fəaliyyət göstərən bir ali təhsil
ocağında jurnalist sahəsində kadr
hazırlığı aparılır. Bu da muxtar
respublikamızda mətbuatın daha
da inkişaf etdirilməsi məqsədi da-
şıyır. Ulu Öndərin: “Jurnalistika
böyük zəhmət, xüsusi səy, pro-
fessional yanaşma, hadisələri ob-
yektiv dəyərləndirmək və proses-
ləri düzgün analiz etmək bacarığı
tələb edən sənətdir” müdrik kə-
lamını əsas götürən qəzet əmək-
daşları öz fəaliyyətlərində bu cə-
hətlərə diqqət yetirməyə səy gös-
tərir, Ümummilli Liderimizin bu
çətin, çətin olduğu qədər də şərəfli
və məsuliyyətli jurnalist peşəsinə
bağlananlara verdiyi tövsiyəyə
əməl etməyə çalışırlar.

- Muxtar MƏMMƏDOV
Naxçıvan Muxtar Respublikasının

Əməkdar jurnalisti

    1969-cu ildə hakimiyyətə gələn görkəmli dövlət xadimi Heydər Əliyev
milli mətbuatımızın tarixi ənənələrini inkişaf etdirməklə yanaşı, söz,
mətbuat azadlığına da nail olmağı özünün prioritet vəzifəsinə çevirdi.
Həyatımızın digər sahələri ilə yanaşı, mətbuatımız da hərtərəfli inkişaf
yoluna qədəm qoydu, özünün qayğıkeş hamisini tapdı. Milli mətbuatımız
xalqın maraq dairəsini özünə cəlb etdi, müxtəlif informasiyaların operativ
şəkildə yayılmasında, ölkə vətəndaşlarının maarifləndirilməsində ideoloji
tribunaya çevrildi. Dövlət siyasətinin təbliğini, bu siyasətin kütlələrin
maraqlarına xidmət etməsini isə səhifələrində dolğun şəkildə işıqlandıran
mətbuat orqanlarımız özünə geniş oxucu auditoriyası qazandı.

“Şərq qapısı” qəzeti də görkəmli dövlət xadiminin 
ideyalarından bəhrələnir



    Ulu Öndəri tanıyanlar deyir ki,
o görkəmli siyasət və dövlət xadimi,
sadə və səmimi insan olmaqla bə-
rabər, həm də böyük incəsənət adamı
idi. Rəsm çəkməyi xoşlayır, musi-
qinin sirlərini dərindən bilirdi. Bu
da təsadüfi deyildi. O, tarixi-me-
marlıq abidələri ilə zəngin olan
Naxçıvanda doğulmuşdu. Bu xü-
susiyyət dahi lideri əlinə fırça al-
mağa, bu qədimlik və gözəllik nü-
munələrini tabloya köçürməyə sövq
edirdi. Ümummilli Liderin çəkdiyi
rəsmlər sırasında məşhur Möminə
xatın türbəsi də var idi. O özü bu
barədə abidəni ziyarəti zamanı de-
mişdi: “Yadımdadır, mən burada
yaşayan zaman, gənc vaxtımda,
məktəbdə oxuyanda gəlib bunun
ətrafında gəzirdim. Məktəbdə oxu-
yanda çoxlu rəsm çəkirdim, buna
həvəsim vardı, rəssam olmaq istə-

yirdim. Onda memarın nə oldu-
ğunu heç başa düşmürdüm. Ancaq
rəsm çəkdiyimə görə axtarır, gözəl
yerləri çəkirdim. Məsələn, Haça-
dağı, Naxçıvanın başqa yerlərini
çəkirdim. Möminə xatın türbəsini
bir neçə variantda çəkmişəm. Çox
təəssüf edirəm, mən Bakıya, oradan
Leninqrada, Moskvaya gedəndən
sonra buradakı kitablarım, çəkdi-
yim şəkillər hamısı dağıldı. Təəssüf
edirəm. Akvarellə çəkilmiş çox gö-
zəl şəkillərim vardı...”
    Ümummilli Liderin bu səfərindən
sonra onun göstərişi ilə abidə əsaslı
şəkildə bərpa olunub, bu addım xal-
qımızın zəngin tarixinə, mədəniy-
yətinə, tarixi köklərinə qayıdışında,
onu dərk etməsində mühüm rol oy-
nayıb. Bu əzəmətli memarlıq abidəsi,
tariximizi təsdiq edən bir abidə kimi
Atabəylər dövlətinin və Azərbaycanın

XII əsrdəki dövlətçilik
tarixinin tədqiqinə, öy-
rənilməsinə geniş imkan-
lar açıb. Əcəmi Naxçı-
vani və onun yaratdığı
məktəb təkсə Naxçıvanı
əhatə etməyib, bütün
Şərq aləminə onun me-
marlıq üslubu yayılıb,
böyük əsərlər yaradılıb. 
    Möminə xatın türbəsi Atabəylər
Memarlıq Kompleksi abidələri sı-
rasına daxildir.  Naxçıvan şəhərinin
mərkəzində yüksələn bu abidə orta
əsrlər Naxçıvan şəhərinin əzəmətini
əks etdirir. Bu bənzərsiz sənət nü-
munəsində memar Əcəminin ustalığı
və müdrikliyi aydınca öz əksini ta-
pıb. Diqqəti ilk baxışdan özünə
cəlb edən, XII əsr Azərbaycan mə-
dəniyyətini özündə layiqincə yaşa-
dan abidənin baş kitabəsində yazılıb:
“...bu türbəni dünyanın elmli, adil
məliki, böyük qalib Şəmsəddin Nüs-
rət əl islam və əl müslimin Məhəm-
məd Cahan Pəhləvan Cahan Pəh-
ləvan atabəy Əbu Cəfər Məhəmməd
ibn Atabəy Eldəniz ...dünyanın və
dinin cəlalı, İslamın və müsəlman-
ların namusu Möminə xatının xati-
rəsinə tikməyi əmr etdi!”
    Abidə XII əsrdə Azərbaycanda
hakimiyyətdə olan Atəbəylər (El-
dənizlər) dövlətinin diplomat qa-
dınlarından sayılan Möminə xatının
şərəfinə tikilib və onun adını daşıyır.
Möminə Xatının məzarı üzərində

əzəmətli məqbərəni onun yoldaşı
Atabəy Şəmsəddin Eldəniz tikdirir.
1175-ci ildə özülü qoyulan məqbə-
rənin inşası Şəmsəddin Eldənizin
vəfatından sonra oğlu Məhəmməd
Cahan Pəhləvan tərəfindən başa
çatdırılıb. Tarixi mənbələrdə gös-
tərilir ki, abidə 1186-cı ildə tikilib.
Şərqdə ilk dəfə qadının şərəfinə
ucaldılan abidə anaya, qadına hörmət
və ehtiramın ifadəsi kimi bu gün
də Naxçıvana gələn xarici qonaqlar
tərəfindən böyük maraqla qarşılanır.
Çox zərif və yüksək bədii təfəkkür
məhsulu olan abidənin üzərindəki
naxışlarda belə qadın ucalığı, qadın
möhtəşəmliyi və zərafəti duyulur.

Möminə xatın türbəsi təkcə Azər-
baycan memarlığının deyil, ümu-
mən, İslam memarlığında ən uca
və incə kompozisiyası ilə seçilən
uzunömürlü türbələrdən biri hesab
edilir. Bu abidədə təkcə bədii tə-
fəkkürün dərinliyi, zövq incəliyi
deyil, eləcə də geniş riyazi biliyə
və zəngin yaradıcılıq təcrübəsinə
əsaslanan mühəndislik dühası nü-
mayiş etdirilib. Məhz buna görə də
memar Əcəmi öz çağında haqlı ola-
raq “mühəndislər başçısı” adına la-
yiq bilinib.
    Abidənin baştağında  kufi xətlə
yazılan “Biz gedirik, ancaq qalır
ruzigar. Biz ölürük, əsər qalır ya-
digar” misraları isə onu göstərir
ki, mədəniyyətimizdə Möminə xa-
tın kimi heç vaxt köhnəlməyən,
öz varlığı ilə yerləşdiyi bölgəni
tanıdan, şöhrətləndirən abidələr
insanların yaddaşında və tarixdə
həmişə qalacaq.
    Şərq memarlığı üçün bir məktəb
rolunu oynayan Əcəmi yaradıcılı-
ğının təsiri ilə inşa edilən Culfadakı
Gülüstan türbəsi (XIII əsr), XIV
əsrdə tikilən Qarabağlar, həmçinin
türk mühəndisi memar Sinanın İs-
tanbulda memarı olduğu türbələr
bu gün də bütün dünyanı heyrət-
ləndirir. Vüqarlı, dəyanətli, əzəmətli
Möminə xatın türbəsi Azərbaycan
memarlığının ən nadir və unikal
abidələrindən biri kimi xalqımızın
zəngin tarixini, mədəniyyətini, milli
dəyərlərini özündə yaşadır. 

Ümummilli Liderə rəssamlığı sevdirən, zəngin memarlıq 
və dövlətçilik ənənələrini özündə yaşadan abidə

    “...Bu abidənin qiyməti yoxdur. Möminə xatın türbəsi XII əsrdə, orta əsrlərdə Azərbaycanın
nə qədər zəngin mədəniyyəti olduğunu, doğrudan da, böyük memarlıq məktəbi olduğunu gös-
tərir. Bu abidənin memarlıq qiyməti ilə bərabər, bizim üçün, bəlkə, daha da böyük qiyməti
Azərbaycanın qədim dövlət olmasını göstərməsidir. Bu təkcə memarlığın zənginliyini yox, döv-
lətçiliyin nə qədər zəngin olduğunu, nə qədər möhkəm olduğunu da göstərir”. Bu sözləri xalqı-
mızın Ümummilli Lideri Heydər Əliyev milli memarlığımızın möhtəşəm abidəsi, XII əsrdə gör-
kəmli memar Əcəmi Əbubəkr oğlu Naxçıvaninin yaratdığı Möminə xatın türbəsini 1999-cu il
oktyabrın 14-də ziyarəti zamanı deyib.

    Ulu Öndər Heydər Əliyevin necə böyük
siyasətçi, mükəmməl tarixçi, peşəkar dilçi,
gözəl memar olduğunu hamımız bilirik.
Amma bu dahi şəxsiyyət, eyni zamanda is-
tedadlı rəssam idi. Hələ 19 yaşında ikən
balaca Zərifə Əliyevanın naturadan çəkdiyi
şəklinə bu gün də baxanlar təəccüblərini giz-
lədə bilmirlər. Tələm-tələsik, həm də o vaxt-
ların tuş-qələmi ilə çəkilmiş bu şəkildə fi-
zionomik cizgilərin necə böyük peşəkarlıqla
işləndiyini sezməmək mümkün deyil. Bunun
üçün heç rəssam olmağa da ehtiyac yoxdur,
necə deyərlər, əsər öz sözünü deyir... 
    Təbii ki, Heydər Əliyev Muzeyində sax-
lanılan bu şəklin də öz hekayəsi var. “Heydər
Əliyev İli”ndə hazırlayacağım növbəti yazıda
bu haqda bəhs etməyə qərar verəndən sonra
şəklin harada və necə çəkilməsi ilə bağlı

yenicə maraqlanmağa başlamışdım ki, “Şərq
qapısı” qəzeti köməyimə çatdı. Qəzetin
7 iyul 2001-ci il tarixli sayında Azərbaycan
Respublikasının Əməkdar mədəniyyət işçisi,
mərhum Arif Qədimovun həmin şəkillə bağlı
araşdırma yazısında maraqlı məlumatlarla
rastlaşdım.
    Müəllif qeyd edir ki, 1999-cu il oktyabr
ayının 14-ü idi. Ulu Öndər Heydər Əliyev
Naxçıvan Muxtar Respublikasının 75 illik
yubiley tədbirlərində iştirak edirdi. Həmin
günü Naxçıvanın qədim tarixi abidəsi olan
Möminə xatın türbə-muzey ekspozisiyası ilə
tanış olurdu. O bu muzeyə xüsusi diqqət ye-
tirərək öz arzularını, istəklərini, təkliflərini
bildirdi. Hələ uşaq ikən buralara tez-tez gəl-
məsindən, bu yerin tarixini, onun memarlıq
elementlərini dərindən öyrənməyə can at-
masından, ən başlıcası isə bu abidənin müxtəlif
görünüşlərinin şəkillərini sulu boya (akvarel)
ilə və qələmlə çəkməsindən danışırdı. Onun
xüsusi vurğu ilə söylədiyi bir neçə kəlmə isə
hec cürə qulaqlarımdan getmir: “Mən çox
sevinirəm ki, bu gün buraya gəldim. Siz bu-
rada çox gözəl muzey yaratmısınız. Əlbəttə,
bütün bunlar bu gün bizə dünənkindən
daha vacibdir... Çox heyifsilənirəm ki, o za-
man mənim bu türbə ilə bağlı çəkdiyim şə-
killərdən heç biri qalmır. Mən Naxçıvandan
gedəndən sonra hamısı itib-batdı. Heyif!..”
    Məhz bu görüşdən sonra Arif Qədimov
dahi şəxsiyyətin əl işləri ilə bağlı axtarışlara
başlayır və sonunda istəyinə nail olur. Deyir
ki, onun 19 yaşında ikən 1942-ci il aprelin
27-də, saat 930-da Bakıda qardaşı Həsən
Əliyevin və tanınmış maarifçi (Naxçıvanda
ilk maarif komissarı olub) Mirzə Əbdülva-

habın birgə qaldıqları (giriş bir olub, lakin
otaqlar ayrı-ayrı) evdə Əbdülvahabın 12 yaşlı
qızı Zərifənin tuş-qələmlə çəkdiyi şəkli əlimə
düşdü. Saralıb-solmuş, lakin çox səliqə ilə
qorunub saxlanılmış bu şəkil dahi Heydər
Əliyevin çox zəngin olan rəssamlıq qabiliy-
yətindən xəbər verirdi.

    Arif Qədimov bildirir ki, belə bir qiymətli
əsərin tapılması məni Zərifə xanımı axtarmağa
məcbur etdi və soraqlaşandan sonra onun
Ordubadda yaşadığını öyrəndim. Beləliklə,
bununla bağlı yazı hazırlamaq üçün Ordubada
üz tutdum. Və ozamankı 12, bu gün isə 71
yaşlı, təqaüddə olan rus dili müəllimi Zərifə
xanımla üzbəüz oturub bu nadir şəklin tarix-
çəsi haqqında məlumatlar almağa başladım.
    Zərifə xanımın dediklərindən: – O vaxt
biz Bakıda 1937-ci illərin qurbanlarından
biri olan Bağırbəyovun müsadirə olunmuş
evində yaşayırdıq (Bir mənzildə iki ailə,
Həsən Əliyev və biz). Bu mənzil Əli Bayra-
mov küçəsi 25-də yerləşirdi. Demək olar ki,
biz bir ailə kimi idik. Həsənin həyat yoldaşı
Zərqələm, oğlu Rasim bizə çox hörmətlə
yanaşırdılar. O zaman Heydər Əliyev də
bura tez-tez gələrdi. Onun ciddi davranışı,
yüksək mədəniyyəti, şux boyu, qaməti, həd-
dindən artıq savadlı danışığı və gələcəyinə
böyük inamı onu tanıyanları, o cümlədən
bizi valeh edərdi... Heydər Əliyevin çox
gözəl əl qabiliyyəti var idi. Həmişə də bura
gələndə tuş-qələmlə qaralamalar edərdi. Nərd
oynamağı da çox xoşlayardı. Həmişə də ça-
lışardı ki, qalib olsun. Bir gün yenə Həsənin
oğlu Rasimlə nərd oynayırdılar. Deyəsən,
udmuşdu, kefi kök idi. Mənə dedi ki, Zərifə,
otur, sənin şəklini çəkim. Mən çox sevindim
və elə həmin dəqiqə hörüklərimi səliqəyə
salıb ədəb-ərkanla onun qarşısında oturdum.
O, çox cəld hərəkətlərlə mənim şəklimi gör-
düyünüz bu kağıza çəkdi: “Al, Zərifə, məndən
yadigar saxla”,– dedi. Həmin gün 1942-ci
il aprelin 27-si, saat 930 idi. Nədənsə bu
günü heç vaxt yadımdan çıxara bilmirəm.

Sonralar bu şəkil mənim üçün çox əziz bir
yadigar oldu. Həmişə bu şəkli evdə çarpayımın
üstündə saxlayardım. Hətta Bakıdan Ordubada
köçərkən bütün əşyalarımı orada qoyub gəl-
dim, lakin bu şəkli çamadanımda bərk-bərk
gizlədərək Ordubada gətirdim. Zaman keçdi,
mən qocaldım. Amma bu şəkil mənim gö-
zümdə günbəgün qiymətləndi, onu qorudum,
saxladım. İndi hər dəfə bu şəklə baxanda
uşaqlıq illərim yadıma düşür...
    Həmin illər bizim yaşadığımız evə tək
Heydər Əliyev yox, Azərbaycanın tanınmış
şəxsiyyətlərindən olan Səməd Vurğun, Məm-
məd Səid Ordubadi, Yusif Məmmədəliyev
və başqaları da gələrdilər. Atam bu insanlarla
çox yaxından əlaqə saxlayardı. Ancaq inanın
mənə, səmimi olaraq deyim ki, bütün bizə
gələnlərdən ən sevimlisi, Azərbaycanın gə-
ləcəyi üçün böyük ümidləri olan dahi Heydər
Əliyev idi. Elə zənn etməyin ki, mən hansısa
bir təmənna güdərək bu sözləri deyirəm, ya
da nəyəsə ehtiyacım var. Yox! Mənim heç
bir şeyə ehtiyacım yoxdur. İki övladım var,
qızım müəllimdir, oğlum isə Naxçıvan Muxtar
Respublikası hərbi komissarının müavinidir.
Özüm isə həm işləyirəm, həm də təqaüd alı-
ram. Yalnız bircə arzum var ki, Heydər
Əliyevi üzbəüz görmək, bu yadigar şəkli
ona göstərmək və Azərbaycan xalqını bəla-
lardan xilas etdiyi üçün ona minnətdarlığımı
bildirməkdir. Dəfələrlə Bakıya müəllimlərin
qurultayına, yığıncaqlara getmişəm və həmişə
də çalışmışam ki, onu yaxından görüm, kefini
soruşum və istəmişəm görüm şəklimi çəkdiyi
vaxt dediyi kimi çənəmdəki xalımdan tanı-
yacaqmı? O vaxt deyərdi: “Sən itsən, səni
xalından taparam!” Zərifə xanım gülür...
    “Şərq qapısı” qəzetində bu yazının dərc
olunmasından 22 il keçir. Yazıda adı keçənlərin
hamısı dünyasını dəyişib, elə bu söhbəti qə-
ləmə alan müəllif də. Ancaq xatirələr hər
zaman yaşayır, o ki qala bu xatirələrdə böyük
insanların izi ola. 81 il bundan əvvəl Ulu
Öndərimiz tərəfindən çəkilən Zərifənin şəkli
kimi...

- Səbuhi HƏSƏNOV

Bir şəkildə yaşayan xatirələr...

    Naxçıvanda fəaliyyət göstərən Heydər Əliyev Muzeyi Ümummilli Liderin sağlığında
Azərbaycanda yaradılmış ilk muzeydir. Hətta Ulu Öndər Heydər Əliyev 1999-cu ilin
oktyabr ayında Naxçıvana səfəri zamanı özü də bu muzeyi ziyarət etmişdir. Muzeydə
görkəmli dövlət xadiminin həyat və fəaliyyətinin bütün dövrlərinə aid qiymətli eksponatlar
mövcuddur və bu eksponatların hər birinin maraqlı tarixi, hekayəsi var. Bu yazıda bəhs
edəcəyimiz şəkil də dahi şəxsiyyətin gənclik illərindən qalan bir xatirəsidir. Həm də özünün
yaratdığı, istedadının çoxşaxəli olduğunu sübut edən bir xatirə... 

    Ölkə başçısının müvafiq Sərəncamı ilə qəbul edilən “Naxçıvan Muxtar
Respublikasının sosial-iqtisadi inkişafına dair 2023-2027-ci illər üçün
Dövlət Proqramı”nda tarixi-memarlıq abidələrinin mövcud vəziyyətinin
qiymətləndirilməsi, bərpa layihələrinin hazırlanması, tarixi eksponatların
qorunması, arxeoloji araşdırmalar aparılması, tarixi-memarlıq abidələrinin
UNESCO-nun maddi-mədəni irs nümunələri üzrə əsas siyahısına salınması
üçün iş aparılması öz əksini tapır. Bu sıraya Möminə xatın türbəsi, eləcə
də digər tarix-mədəniyyət abidələrimiz daxildir. 

- Güntac ŞAHMƏMMƏDLİ 



    Naxçıvan Muxtar Respublikası-
nın Gənclər Fondunun təşkilatçılığı
ilə “Ziyalı görüşü” layihəsinə start
verilib. Layihə çərçivəsində ilk
olaraq gənclərin akademik Tariyel
Talıbovla görüşü təşkil olunub.
Görüş Zəngəzur Milli Parkının
Batabat ərazisində keçirilib. 
    Tədbirdə əvvəlcə fondun Gənc -
lər təşkilatları və gənclərlə iş şöbə-
sinin mütəxəssisi Tural Məmməd-
zadə çıxış edərək bu cür layihələrin
əhəmiyyətindən danışıb. Vurğulanıb
ki, belə layihələr yolu ilə gənclər
ziyalılarla bir araya gəlməklə öz

biliklərini, dünyagörüşlərini artırmış
olur, eyni zamanda onları maraq-
landıran suallara ətraflı cavab tapa
bilirlər. 
    Sonra layihənin qonağı, Əməkdar
elm xadimi, akademik Tariyel Ta-

lıbov çıxış edərək diyarımızın bio-
müxtəlifliyinə daxil olan flora və
faunanın nadir növləri, onların müa-
sir vəziyyəti ilə bağlı gənclərə ətraflı
məlumat verib. 
    Akademik Azərbaycanın və onun
tərkib hissəsi olan Naxçıvanın zən-
gin bitki örtüyü, heyvanlar aləmi
və təbii sərvətlərə malik olduğunu
deyərək ekologiyamızın qorunması
istiqamətində mühüm işlərin gö-
rüldüyünü bildirib. Vurğulanıb ki,
biomüxtəlifliyin mühafizəsi və bərpa

edilməsində, təbii mühit unikallı-
ğının, nadir və nəsli kəsilmək təh-
lükəsi olan növlərin saxlanılmasında
xüsusi mühafizə olunan təbiət əra-
zilərinin rolu olduqca böyükdür.
    Bildirilib ki, muxtar respublika-
nın təbiəti, heyvanlar aləmi, həm-
çinin ərazidəki onurğalı və onurğasız
heyvan növləri öyrənilir, regionda
nadir və nəsli kəsilmək təhlükəsində
olan bitki növləri qorunur, onların
mühafizə yolları araşdırılır. Bundan
əlavə, flora və faunaya dair kitab

və monoqrafiyalar, habelə Naxçıvan
Muxtar Respublikasının Qırmızı
kitabları hazırlanıb nəşr olunur.
    Tədbirdə gəncləri maraqlandıran
suallara da aydınlıq gətirilib. 

Xəbərlər şöbəsi

“Ziyalı görüşü” layihəsinə start verilib

    Bugünkü dünya gündəmi, daxili və xarici
siyasət məsələləri, qlobal və regional miqyaslı
layihələr və sosial-iqtisadi inkişaf proqramları
bu və ya digər şəkildə hökmən planetin gə-
ləcəyini özündə ehtiva edən ekoloji problemlər
və onların həlli yolları ilə aparılan müzaki-
rələrlə ifadə olunur. Qlobal istiləşmə, buz-
laqların əriməsi, səhralaşma və bunların nə-
ticəsi olaraq ərzaq və içməli su problemləri,
həmçinin biomüxtəlifliyin qorunması kimi
dünyanı düşündürən problemlər, eləcə də
sənaye, məişət və təsərrüfat tullantıları ilə
ərazilərin, axar su hövzələrinin çirklənməsi
də artıq ən ucqar yerlərdə yaşayan insanları
da narahat edən məsələlərdir. Elə buna görə
də ölkəmizdə ekoloji tarazlıq məsələləri də
həmişə dövlətin diqqət mərkəzində olmuş,
xüsusən Qarabağın erməni işğalı dövründə
Azərbaycana vurulmuş ekoloji zərərlər dövlət
başçımız tərəfindən beynəlxalq təşkilatlar
qarşısında ciddi məsələ kimi qarşıya qoyul-
maqdadır. Ekoloji problemlərin lokal səviy-
yədən daha çox qlobal xarakter daşıması,
tək bir ölkənin daxili məsələsi olmaması re-
allığını başa düşməyən təcavüzkar Ermənistan
özünün məsuliyyətsiz hərəkətləri ilə bütün
Cənubi Qafqaz regionunda, həmçinin Araz
çayı hövzəsində ekoloji gərginliyi artıran
əməllərə yol verməkdədir. Otuz ilə yaxın
işğal müddətində Qarabağın yeraltı və yerüstü
sərvətlərini talayan Ermənistan Qafanda və
Qərbi Zəngəzurun digər yerlərində həyata
keçirdiyi qəddar hasilat sənayesi siyasəti,
həmçinin Arazdəyən vadisində, Naxçıvanla
sərhəddə tikintisi aparılan tullantılı sənaye
obyekti ilə bu ölkənin bölgədəki ekoloji ta-
razlığa qarşı destruktiv münasibətini bir daha
ortaya qoyur. Şübhəsiz, Ermənistanın ekoloji
tarazlığa vurduğu zərər Fransa, Çin və ya
Hindistanı deyil, onunla həmsərhəd olan ölkə -
ləri düşündürür. Araz çayının çirkləndirilməsi,
fiziki və mənəvi aşınmaya məruz qalmış və
yüksək seysmik zonada yerləşən köhnə tex-
nologiyalı Metsamor Atom Elektrik Stansi-
yasının fəaliyyəti hamıdan çox Naxçıvanda
yaşayan insanların həyatı üçün təhlükə doğurur.
Bundan başqa, indiki iqlim dəyişikliyi, qu-
raqlığın təsirlərinin hər gün daha çox hiss
olunduğu dövrdə Urmiya gölünün də quruması,
yaxud qurudulması da bölgəmizdə ekoloji
tarazlığı pozan ciddi amillərdəndir. 
    Qeyd edək ki, Naxçıvanda fəaliyyət gös-
tərən ekologiya rəsmiləri bu mövzular barədə
hələ ki, geniş çıxışlar etməsələr də, mərkəzi
mətbuatla birgə yerli media orqanları və
sosial şəbəkələrdəki aktiv insanlar bu barədə
dəfələrlə problemin nə qədər kəskin olduğunu
bildirmişlər. Məsələyə birbaşa müdaxilə hələ
ki, mümkün olmasa da, ən azından dünyaya
etiraz səsimizi çatdırmaq da haqqımız, həm
də borcumuzdur. Çünki Azərbaycanın dövlət
müstəqilliyinin ilk illərindən başlayaraq Nax-
çıvanın Ermənistan tərəfindən blokadaya
alınması ilə qarşılaşdığımız ən böyük prob-
lemlər arasında yanacaq qıtlığı ucbatından
ağacların kəsilməsini yaxşı xatırlayırıq. Bu-
nunla yanaşı, ötən dövrdə muxtar respublikada

gedən inkişaf prosesləri, həyata keçirilən iq-
tisadi layihələr burada ətraf mühitin mühafizəsi
məsələlərinin əhəmiyyətini daha da artırmış
və bu sahə daim olaraq ölkə rəhbərinin diq-
qətində olmuşdur. Naxçıvanda yaradılmış
milli park, qoruq və yasaqlıqlar, yaşıllaşdırma
və ekoloji maarifləndirmə məsələləri regio-
numuzda ekoloji tarazlığın böhran həddindən
çox aşağıda, minimum səviyyədə olmasını
təmin etmişdir. Cari ilin 5 iyun tarixdə qəbul
olunmuş “Naxçıvan Muxtar Respublikasının
sosial-iqtisadi inkişafına dair 2023-2027-ci
illər üçün Dövlət Proqramı”nda da Naxçıvanda
ətraf mühitin mühafizəsinin gücləndirilməsi
prioritet vəzifə kimi qarşıya qoyulmuş, ekoloji
tarazlığın, bioloji müxtəlifliyin qorunması,
yaşıllıqların mühafizəsi, təbii sərvətlərdən,
xüsusilə sudan səmərəli istifadə vəzifələri
müəyyənləşdirilmiş, bərk məişət tullantılarının
idarə olunması üzrə layihələr həyata keçiril-
məsi nəzərdə tutulmuşdur. 
    Naxçıvanda mövcud ekoloji vəziyyət bir
çox yerlərlə müqayisədə insanların daha çox
arzu etdiyi səviyyədədir. Tullantılı sənaye
sahələri olmayan Naxçıvanda hava təmizliyinin
nə qədər dəyərli bir sərvət olduğunu buraya
gələn yerli və əcnəbi turistlər həmişə etiraf
edirlər. Belə ki, Duzdağa müalicəyə gələn
turistlərin bir çoxu hələ hava limanında təy-
yarədən endiyi zaman Naxçıvanın quru və
təmiz havasının onların ciyərlərinə nə qədər
şəfalı gəldiyini söyləyirlər. Eləcə də Şahbuz
və Ordubadın dağlarından axıb gələn təmiz
suların, yabanı dağ pencərlərinin, orqanik
heyvandarlıq və bitkiçilik məhsullarının da
dad-tamı və orqanizmə faydası Naxçıvana
gələn insanların dilindən düşmür. Naxçıvan
camaatının imanı, uşaq-böyüyün paklığa olan
həssaslığı yol və küçələrin, eləcə də təbiət
guşələrinin təmiz saxlanılmasına səbəb olan
ən böyük amillərdən biridir. Orta və yaşlı
nəslin nümayəndələri yaxşı xatırlayırlar ki,
hələ 1990-lara qədər Naxçıvanın dağ kənd -
lərində indiki kimi içməli su xətlərinin çəkil-
mədiyi dövrdə insanlar səhərin sübhündə
axan çaydan gündəlik içməli suyu götürüb
işlədərmişlər. Şübhəsiz, o zamanlar indiki
kimi axar su hövzələrini çirkləndirən ekstensiv
maldarlığın, yaxud sürü halında kəndlərə bas-
qın edərək əhalinin min əziyyətlə ərsəyə gə-
tirdiyi əkin-tikinləri məhv edən, meyvə ağac-
larının qabığını soyub qurumasına səbəb olan
çöl donuzlarının və ya bulaq başlarına atılmış
plastik tullantıların olmadığı bir dövrdə axar
suların da təmiz olmasına hər kəs inanardı.
Yenə bir 30-40 illik keçmişə qayıtsaq, hazırkı
Zəngəzur Milli Parkının ərazisinə daxil olan
Şahbuz, Ordubad və Culfanın dağ kəndlərində
bitən yabanı dağ pencərlərinin son illərdəki
kimi yaz aylarında kökündən qazıyıb yük
maşınları ilə Naxçıvan bazarına daşıyıb var-
lanmaq məqsədilə satıldığını heç kim xatır-
lamaz. Bəlkə də, o vaxtlar heç ekoloji nəzarət
də bu qədər ciddi deyildi və ya dövlət ekoloji

məsələlərə indiki kimi xeyli vəsait də ayırmırdı.
Hər halda həmin dövrlərdəki mənzərəni bu
yazını oxuyanlar yaxşı xatırlayırlar. Ancaq
bugünkü vəziyyətə baxsaq, deyə bilərik ki,
əgər bu sahədəki dırnaqarası ekoloji nəzarət
belə davam edərsə, 20-30 ildən sonra gələcək
nəsillər Naxçıvanda mövcud olmuş belə
faydalı yabanı pencərlərin və dərman bitki-
lərinin mövcudluğunu ancaq biologiya ki-
tablarından oxuyacaqlar! 

    Ekoloji böhranın həlli bu sahə üzrə ciddi
elmi araşdırmalar, müşahidə, monitorinq
işləri tələb edən məsələdir. İnsan ayağı dəyən
hər yerdə bu və ya digər səviyyədə ekoloji
böhran olduğunu nəzərə alsaq müasir dünyada
dayanıqlı inkişaf naminə ekoloji böhranı onu
yaradan səbəblərin minimumlaşdırılması və
alternativ həll yollarının tapılması ilə həll
olunması da daha məqsədəuyğun hesab
olunur. İnsan-təbiət tandemində cəmiyyətin
inkişafı şərtilə təbii ekosistemin də bütövlü-
yünün qorunması, bu baxımdan dövlət or-
qanlarının qarşısına qoyulmuş vəzifələrdəndir.
Yaşıllıq sahəsinin genişləndirilməsi və mövcud
olanların qorunması, nəsli kəsilməkdə olan
fauna və flora nümunələrinin ciddi şəkildə
mühafizəsi, ekoturizmə və onun xüsusi ya-
rımnövləri olan kənd və aqroturizmə dəstək
verilməsi, bu mənada, dünya miqyasında öz
təsdiqini tapmış müsbət təcrübədir. Ayrıca
olaraq insanların ucqarlarda məskunlaşması,
məşğulluğunun təmin olunması, yaxud miq-
rasiyası kimi məsələlər də ekoloji vəziyyətlə
qarşılıqlı olaraq səbəb-nəticə əlaqələri baxı-
mından asılı olduğundan insan amilinin ən
prioritet olmasını nəzərdə saxlamaqla digər
problemlərin də həllində ən humanitar yolların
məhz yuxarıda qeyd edilənlər olduğunu ifadə
edə bilərik. Çünki artıq qeyd etdiyimiz kimi
məşğulluq və qazanc naminə təbiətin kor-
lanması qəbul edilmədiyi kimi, ucdantutma
qadağalarla da əhalinin daimi yaşayış yerindən
köçməsinin də sonralar dövlət qarşısında nə
qədər ciddi problemlər yaradacağını hər kəs
bilməlidir. Hər halda bu məqamda mövzu
ilə bağlı suallar da yaranır. Misal üçün, bu
ilin yazında keçirilmiş ağacəkmə aksiyalarında
əkilmiş minlərlə meyvə və meşə ağacları
tinglərinin bu yayın istisindən neçəsinin
oxlov kimi qurumadığını ekologiya və ya
icra hakimiyyəti rəsmilərindən görəsən bir
nəfər bilən varmı? Axı ağac əkmək hələ işin
başlanğıcıdır. Naxçıvan kimi hər yerə sal
daşlar döşənmiş, qızmar Günəşin də yayda
yaxıb-yandırdığı bir şəhərdə isə hər meyvə
ağacının, hər kölgəliyin ərsəyə gəlməsi ən
azı 10 il tələb edir! Oxucularımız da təsdiq

edə bilər ki, xüsusən ötən 10-15 il əvvəldən
bəri bəzi məsuliyyətsiz inşaatçıların sonradan
yarıtmaz halda təhvil verdikləri obyektlərin
tikintisi, yaxud təmir işinə hələ başlamamışdan
qabaq ilk “vəzifəsi” 20-30 metr ətrafdakı
bütün iri ağacların kəsilib sonradan yerinə
izafi məsrəfli bəzək ağacları əkmələri ol-
muşdur. Mövzu ilə bağlı müraciət etdiyimiz
Naxçıvan Muxtar Respublikası Ekologiya
və Təbii Sərvətlər Nazirliyindən bu məsələ
ilə əlaqədar aldığımız arayışda bildirilir ki,
ağacların kəsilməsi və ya götürülməsi dövlətin
müvafiq qanunu ilə tənzimlənir, bununla

bağlı həmin qurumun icazəsi alınır və qanun
pozuntusuna görə müvafiq cərimələr tətbiq
olunur. Elə isə, görəsən, bu dövrdə nə qədər
məbləğdə dövlətin büdcəsinə cərimə ödə-
nilmişdir?! 
    Təbiətə qayğı insanın içindən gələn, onu
qorumağa yönəlmiş, hər əməlində hiss olunan
bir istək olmalıdır. Hələ qəzetimizin 27 sen -
tyabr 1969-cu il sayında görkəmli alimimiz,
coğrafiya elmləri doktoru, professor Budaq
Budaqovun imzası ilə dərc olunmuş “Mərcan
gözlü Batabat” başlıqlı məqalədə bu təbiət
incisinin ferma məqsədilə deyil, turizm məq-
sədilə istifadəsi ideyası ortaya atılmış, in-
sanları təbiət gözəlliklərini məhv etməyə
deyil, ondan zövq alıb, rekreasiya olunub
daha uzun ömür yaşamağa çağırışlar edil-
mişdi. Bəli, ovaxtkı 1950-1960-cı illər həmin
dövr idi ki yenə də bir əsrlik qəzetimizin ar-
xivində də rast gəldiyimiz xəbərlərdən də
gördüyümüz kimi, qoyunlara hücum edən
pələngləri odlu silahla öldürənlər günün
qəhrəmanı kimi mətbuata çıxarılırdı. Ancaq,
şükürlər olsun ki, bu gün Naxçıvan ərazisi
nadir vəhşi heyvanların etibarlı şəkildə qo-
runduğu, dağ keçilərinin az qala kənd hə-
yətlərində otlayıb, bağçalara su gətirən arx-
lardan su içdiyi bir məkana çevrilib. Bu da,
öz növbəsində, Naxçıvanın Batabat, Gur-
bulaq, Göygöl, Ağbulaq, Şahbulaq, Ərəfsə,
Boyəhməd və digər bu kimi ərazilərində
ekoturizm üçün geniş imkanlar açır. Ekotu-
rizm isə yaşıllıqların necə gəldi tapdalanması,
təbiət abidələrinə haradan gəldi cığırlar sa-
lınması, ətrafın tullantılarla çirkləndirilməsi
deyil, səmərəli keçirilən aktiv istirahət, maa-
riflənmə, xüsusən gənclərin ağıllı telefon-
lardakı oyunlardan qopub təbiətlə tanışlığı,
fiziki və mənəvi sağlamlığa qovuşmaq fürsəti
və eləcə də sağlam ekoloji davranış təcrübəsi
qazanmaq deməkdir. Sağlam ekoloji davranış
isə təbii sərvətlərdən, onların min illər sonra
da gələcək nəsillərin istifadəsinə çatması
şərtilə, bugünkü inkişaf üçün səmərəli istifadə
ilə formalaşır. Bu isə təkcə dövlətin deyil,
hər kəsin vəzifəsi olmalıdır. 

- Əli CABBAROV

Ekoloji tarazlıq hər kəsi düşündürməlidir

    Cəmiyyətin iqtisadi və mədəni inkişafı üçün zəruri olan bütün təbii ehtiyatların
rasional istifadəsi kimi onların mühafizə olunması və bərpası da həyativacib
məsələlərdən olub, öz əhəmiyyətini getdikcə daha qabarıq şəkildə göstərir. Sənaye,
kənd təsərrüfatı, nəqliyyat, enerji kimi təbii ehtiyatlara birbaşa ehtiyac duyulduğu
sahələrlə yanaşı, bütün digər sosial-humanitar sahələr də dolayısı ilə ekoloji tarazlığa
olduqca həssasdırlar. Nə qədər texnoloji vasitələrlə silahlansa da, insanın təbiətin bir
parçası olduğunu nəzərə alsaq təbiətin mühafizəsi kimi məsələlərin onun özünün
varlığını şərtləndirdiyini bu gün ekoloji məsələlərlə ilk dəfə tanış olan orta məktəb
şagirdi də yaxşı bilir. 

2017-ci ildə verilmiş AS-001286 nömrəli qazanxana ma-
şinisti sertifikatı itdiyindən etibarsız sayılır.

***
185 FX-484, 185 FX-486, dövlət nişanlı yükləyicilə-

rin qeydiyyat şəhadətnamələri itdiyindən etibarsız sayılır.
***

Şərur rayonu, Zeyvə kəndində yaşamış Ağayev
Aslan Rüstəm oğlunun adına verilmiş JN-633A nömrəli
“Torpağın mülkiyyətə verilməsinə dair şəhadətnamə”
itdi yindən etibarsız sayılır.


